
Олий Мажлис  Сенати Раиси 
бошчилигидаги Ўзбекистон 
парламенти делегацияси Же-
нева шаҳрида Қўшилмаслик 
ҳаракати парламент тармоғи-
нинг “Иқлим ўзгаришига қар-
ши курашишда парламент фа-
олиятини кучайтириш” мавзу-
сидаги учинчи конференция
сида иштирок этди.

Ташкилотда иштирок этувчи 
парламентлар ва халқаро тузил-
малардан 53 та делегация ҳозир 
бўлган анжуман давомида иқлим 
ўзгаришига қарши курашишда 
парламентларнинг ролини кучай-
тиришга қаратилган қатор стра-
тегия ва ёндашувлар муҳокама 
қилинди.

Иқлим ўзгариши жамоавий 
ҳаракатларни талаб қиладиган 
замонамизнинг глобал муаммо-
ларидан бири бўлиб қолаётгани, 
бугун қабул қилинадиган қарор-
лар келажак авлодларга узоқ 
муддат таъсир кўрсатиши айтиб 
ўтилди.

Иссиқхона газлари чиқинди-

ларини камайтириш, аҳолининг 
хабардорлик даражасини оши-
риш, барқарор экологик сиёсат 
соҳасида халқаро ҳамкорликни 
ривожлантиришга қаратилган 
намунавий қонунларни ишлаб 
чиқиш бўйича парламентларнинг 
саъй-ҳаракатларини бирлашти-
риш лозимлигига эътибор қара-
тилди.

Олий Мажлис Сенати Раиси 
ўз нутқида  жаҳон мамлакатлари 
парламентлари, биринчи навбат-
да, инсон омилининг сайёрамизга 
салбий таъсирини имкон қадар 
камайтириш бўйича шошилинч 
чоралар кўриш учун масъулиятни 
ўз зиммасига олиши зарурлигини 
таъкидлади.

Шунингдек, экологик муам-
моларни ҳал қилишда паламент-
лардан талаб этиладиган зарур 
жиҳатлар санаб ўтилди. Эколо-
гия ва иқлим ўзгариши соҳасига 
доир қонун ҳужжатларини уйғун-
лаштириш бўйича мамлакатлар 
парламентлари ўртасидаги ҳам-
корликни мустаҳкамлаш, глобал 

ўртача ҳароратнинг ўсишини 
Целций бўйича 2 даражадан паст 
даражада ушлаб туришга эришиш 
ва Париж битимини амалга оши-
ришни қўллаб-қувватлаш шулар 
жумласидандир.

Шу билан бирга, Сенат Раиси 
иштирокчилар эътиборини “яшил” 
технологиялар ва тегишли инфра-
тузилмага инвестициялар кири-
тиш учун қулай шарт-шароитлар 
яратиш зарурлигига қаратди.

Конференцияда Қўшилмас-
лик ҳаракати парламент тармоғи 
Бюроси ва доимий комиссияла-
рини шакллантириш, шунингдек, 
халқаро ташкилотларга Қўшил-
маслик ҳаракати парламент тар-
моғи ҳузурида кузатувчи мақоми 
бериш тўғрисидаги ташкилий 
масалалар кўриб чиқилди ва қа-
рорлар қабул қилинди.

Тадбир якунида унинг нати-
жаларини сарҳисоб қилган ҳолда 
Женева декларацияси қабул қи-
линди.

Ўзбекистон парламенти делегацияси 
Женева шаҳрида Қўшилмаслик ҳаракати 

парламент тармоғининг учинчи 
конференциясида иштирок этди

Халқ саломатлиги, миллат ге-
нофондининг мус таҳкамлиги ҳар 
бир давлат учун беназир бой-
ликдир. Бу жуда долзарб масала 
бўлганлиги учун ҳам янгиланган 
Конституциямизда аҳоли сало-
матлигини асраш билан боғлиқ 
нормалар бир неча баробарга 
оширилди.

Сўнгги вақтларда фармацевти-
ка, шунингдек, аҳолини протез-
лаш воситалари билан таъмин-
лаш тизимида юзага келаётган 
ҳолатлар фонида айтиш мумкин-
ки, бу соҳада давлат назорати-
ни кучайтириш, кафолатланган 
дори воситалари, протез мосла-
малари, тиббий буюмлар ва тиб-
бий техника билан таъминлашни 
янада яхшилаш зарурати юзага 
келди. 

ИЖТИМОИЙ  
КАФОЛАТЛАНГАН 
ЌУŠУŠЛАР

МуаММолар 
таҳлил Қилиниб, 
иМкониятларни 

тЎлиҚ ишга солиш 
бЎйича вазифалар 

белгиланди
Президент Шавкат Мирзиёев 

26 март куни Наманган вилоятини 
иқтисодийижтимоий ривожлан-
тириш чоратадбирлари муҳока-
маси юзасидан йиғилиш ўтказди.

Одамларнинг меҳнати ва тадбир-
корлиги билан Наманганда ҳаёт ўз-
гараётгани қайд этилди. Охирги етти 
йилда вилоят иқтисодиёти 2 баробар, 
экспорт 3 карра ўсиб, аҳоли жон бо-
шига даромад 15,5 миллион сўмга ет-
ган. 65 триллион сўм инвестиция ҳи-
собига 600 минг иш ўрни яратилган.

Лекин ҳали кўп имкониятлар ишга 
солинмаган, жойларда камчиликлар 
ҳам бор. Масалан, вилоят экспор-
тининг 86 фоизи тўқимачилик ва 
мева-сабзавотчилик ҳиссасига тўғри 
келади. Поп, Чортоқ, Норин ва Ян-
гиқўрғонда саноатлашиш даражаси 
паст. Вилоятда 56 минг томорқада 
маҳсулот етиштирилмаяпти.

Танқидий руҳда ўтган йиғилишда 
шу каби муаммолар таҳлил қилиниб, 
имкониятларни тўлиқ ишга солиш 
бўйича вазифалар белгиланди.

Давлатимиз раҳбари энг асосий 
масала аҳоли бандлигини таъминлаш 
ва даромадини ошириш эканини таъ-
кидлади.

Сайхунобод тажрибаси асосида На-
манганда ҳам катта ҳаракат бошлан-
ган. Вилоятнинг 14 та туманидаги 
788 та маҳаллага банк филиаллари 
бириктирилган. Улар “маҳалла етти-
лиги” билан бирга хонадонлардаги 
имкониятларни, оиланинг хоҳиш-ис-
такларини ўрганмоқда.

Биринчи босқичда кам даромад-
ли 4 мингта хонадон танлаб олиниб, 
оила аъзолари жон бошига ойлик да-
ромадни 2 миллион сўмгача ошириш 
чоралари кўрилади. Кейинги босқичда 
яна 4 мингтасига молиявий, техник, 
маслаҳат ва бошқа кўринишдаги ама-
лий ёрдам берилади. Маҳаллаларда 
гулчилик, балиқчилик, асаларичилик, 
чорвачилик, узумчилик, қулупнай 
ва картошка етиштириш имконияти, 
айниқса, яхши. Бунга имтиёзли кре-
дитлар ажратилади.

– Бу ишларни ким қилиши керак? 
Президент вакили бўлган ҳокимлар, 
сектор раҳбарлари, 5 мингдан ортиқ 
иқтисодий идора ходимлари, маҳал-
ладаги “еттилик” қилиши лозим. Бу-
нинг учун барча масъуллар ҳар бир 
корхона, тадбиркор ва хонадон билан 
яқиндан ишлайдиган тизимни йўлга 
қўйиши керак, – деди давлатимиз 
раҳбари.

Сўнгги йилларда тўқимачиликда 
хом ашёни тўлиқ қайта ишлаш йўлга 
қўйилиб, экспорт ҳажми 1 миллиард-
дан 4 миллиард долларга кўпайди. 
Худди шундай, заргарликда ҳам 
салоҳият ҳозиргидан анча юқори. 
Юртимизда йилига 100 тонна олтин 
қазиб олинмоқда. Лекин унинг атиги 
6 фоизи қайта ишланиб, бор-йўғи 78 
миллион доллар экспорт бўлган.

Шу боис тадбиркорлар учун алоҳи-
да шароитларга эга заргарлик зо-
налари ташкил қилиниши айтилди. 
Соҳага хом ашё етказиш, мутахассис 
тайёрлаш, ишлаб чиқариш занжири ва 
сотиш тизими бутунлай қайта кўриб 
чиқилади. Бу борада қонунчиликка 
ҳам таклифлар киритилади.

Тўла фойдаланилмаётган имкони-
ятлар яна йўллар ва туризмдир. Ан-
грен шаҳридан то Тўрақўрғонгача 100 
километр юрилади, автомобиль оқими 
кунига 10 мингдан ошади. Тадбиркор-
лар бу йўл бўйида ошхоналар, савдо 
ва хизмат кўрсатиш шохобчаларини 
кўпайтириб, 10 минг аҳолини доимий 
банд қилишга тайёр. Буни тартиб-
ли ташкил қилиш учун мастер-режа 
ишлаб чиқиб, ерларни аукционга 
чиқариш вазифаси қўйилди.

Наманган вилоятининг тоғли ва 
хушманзара ҳудудларида туризмни 
ривожлантириш, сайёҳларга қулай-
лик яратиш учун авиа ва темирйўл 
қатновларини кўпайтириш зарурлиги 
айтилди.

Вилоятда саноат салоҳияти ҳам 
юқори. Сўнгги йилларда 72 та кичик 
ва ёшлар саноат зоналари ишга туш-
ди.

Лекин 16 та саноат зонасида 78 
гектарда қўшимча лойиҳа жойлашти-
риш имконияти бор. 29 та норуда ко-
нига саноат кириб бормаган. Вилоят-
нинг қўшни давлатларга экспорти 568 
миллион доллар. Бу бор имкониятга 
мутлақо тўғри келмайди.

Шу боис конларни савдога чиқа-
риш, қўшимча божхона постлари ва 
савдо уйлари очиш, Наманган халқаро 
аэропортида юк терминали ва Қамчиқ 
довонига яқин жойда логистика мар-
кази ташкил этиш чоралари белгилан-
ди. Тўқимачилик, чарм-пойабзал, зар-
гарлик, электр техникаси, қурилиш 
материаллари тармоқларидаги лой-
иҳалар бўйича кўрсатмлар берилди.

Куни кеча Норин дарёсида ГЭСлар 
каскади, Поп туманида минг мега-
ваттли 2 та қуёш электр станцияси 
қурилиши бошланди. Келгуси йилда 
Катта Андижон каналида 51 мегаватт-
ли кичик ГЭСлар каскади ҳам ишга 
туширилиши режалаштирилган. Буни 
давом эттириб, гидроэнергетикани 
ҳар бир сой, ҳар бир маҳаллага олиб 
кирадиган тизим қилиш муҳимлиги 
қайд этилди.

Қишлоқ хўжалигидаги масалалар 
муҳокама қилинар экан, каналларни 
бетонлаш, сув тежовчи технология-
ларни жорий қилиш ишлари мутлақо 
қониқарсиз экани кўрсатиб ўтилди.

Учқўрғон, Поп, Уйчи ва Мингбу-
лоқда Словения тажрибаси асосида 
интенсив балиқчилик йўлга қўйили-
ши, бу тармоқда 4 та йирик лойиҳа 
ишга туширилиши айтилди.

Наманганда 1,5 миллион тонна 
мева-сабзавотдан 10 фоизи экспорт 
қилинган. Агар иш тўғри ташкил 
қилинса, экспортини 3-5 баробар 
ошириш мумкин. Шу мақсадда вилоят 
мева-сабзавот экспорти географияси 
Хитой, Германия, Италия, Испания ва 
Араб давлатларига кенгайтирилади. 
54 минг гектар ернинг агрокимёвий 
харитаси ишлаб чиқилиб, 18 минг гек-
тари “GSP+” талабларига мослашти-
рилади.

Вилоятда мева-сабзавот, гўшт ва 
сутни қайта ишлаш даражаси ҳам 
кам. Масалан, Косонсой ва Чортоқ 
мева-сабзавотчиликка ихтисослашган 
бўлса-да, бирорта қайта ишлаш кор-
хонаси йўқ.

Шу боис бу йўналишда 141 мил-
лион долларлик 62 та лойиҳа ишга 
туширилади. Косонсой ва Попда йи-
рик чорвачилик кластерлари ташкил 
этилади.

Шаҳар ва маҳаллалар инфрату-
зилмасини яхшилаш вазифалари ҳам 
жуда муҳим. Бугунги кунда 200 минг 
аҳоли учун Янги Наманган шаҳри қу-
рилмоқда. Энди Чуст ва Поп туманида 
10 минг аҳоли учун “Янги Ўзбекистон” 
массивлари, яна 20 минг хонадонли 
турар жойлар, IT-парк ва боғ барпо 
этилади.

Туманларда ичимлик суви таъми-
нотини яхшилаш, йўллар қуриш ва 
таъмирлаш вазифалари белгиланди.

Вилоятдаги 16 та ихтисослашган 
тиббиёт маркази негизида иккита – 
биринчи ва иккинчи Наманган тибби-
ёт марказлари ташкил этилади. Бунда 
шошилинч ва бошқа тиббий хизмат-
лар, диагностик текширувлар ҳамда 
тор соҳа мутахассисларини бир жойга 
жамлаш, аҳолига туну кун хизмат кўр-
сатиш имкони яратилади.

Олий ўқув юртларида таълим си-
фатини ошириш, ёшлар ва хотин-қиз-
лар бандлигини таъминлаш вазифала-
рига ҳам тўхталиб ўтилди.

Йиғилишда муҳокама қилинган 
масалалар юзасидан вилоят ва туман 
ҳокимлари, вазирлар ахборот берди. 
Видеоалоқа орқали туманлар жамоат-
чилиги билан самимий мулоқот бўлди.

ЖЧ-2026 саралаши. Кеча Ўзбекистон футбол терма жа-
моаси Гонконгни мағлуб этди. Натижада Ўзбекистон фут-
бол терма жамоаси 2026 йилги жаҳон чемпионати учинчи 
саралаш босқичига, шунингдек, 2027 йилги Осиё кубоги 
финал турнирига йўл олди.

3 сАЌИФАдА

МаМлакатИМИз ПРезИдеНтИНИНг таШаббуСИ  бИлаН 
келаСИ йИлИ ПаРлаМеНтлаРаРО ИттИфОҚИНИНг 
150юбИлей аССаМблеяСИ ЎзбекИСтОНда ЎтказИладИ. 

Жамоамиз кейинги босšичда



- Аввало, таъкидлашим керакки, ташриф 
давомида, учрашувларда айтилган ҳар бир 
фикр, берилган топшириқ ва тавсиялар зами-
рида инсон манфаати устуворлиги, турмуш ша-
роитини яхшилаш, фаровонликни янада оши-
риш мақсадлари мужассам бўлди. Одамлардан 
истаклари, ишини ривожлантириш учун зарур 
масалалар ҳақида сўралди. Бу одамларимиз-
да, ёшларимизда эртанги кунга ишончни му-
стаҳкамлаш, мақсадлари сари қўрқмасдан да-
дил одимлаши учун руҳлантиради, албатта. 

Президентимиз Наманган вилояти 
уйчи туманидаги “Қумтепа” ёшлар ки-
чик саноат зонасида ишлаб чиқариш 
жараёнини кўздан кечирди, темирчи 
ҳунармандлар билан суҳбатлашди. Му-
тасаддиларга саноат зонаси майдони-
дан самарали фойдаланиш, ёшларни ва 
ишсиз фуқароларни ҳунарга жалб этиш 
бўйича кўрсатмалар берилди. Шу ерда 
маҳаллабай ишлаш орқали ишсизликни 
камайтириш бўйича вазифалар муҳока-
ма қилинди. 

Бу нимадан далолат беради? Табиийки, 
ишлаб чиқариш кўпайиши, борлари ўз фао-
лиятини кенгайтириши минглаб иш ўринла-
ри яратилиши учун хизмат қилади. Демак, 
ишлайман, иш ўрни яратаман, деган киши-
ларни қўллаб-қувватлаш, тармоқлардаги тур-
ли бюрократик тўсиқлар қўйилишини назорат 
қилиш, аҳолининг ижтимоий ҳимояси масала-
сидаги вазифалар ижросини доимий равишда 
ўрганиб бориш, умуман, халқ ичида бўлиши-
миз зарур.

Олдимизда улкан ва масъулиятли вази-
фалар турганини ҳис қилдик. Белгиланган 
ҳар бир лойиҳанинг халқимизга манфаатли 
бўлиб амалга ошиши учун бутун депутатлик 

корпуси, фаолларимиз билан ҳамжиҳатлик-
да иш олиб боришимиз зарур. Партиямиздан 
сайланган 128 нафар депутатдан фаоллик ва 
қатъийлик талаб этилади.

Давлатимиз раҳбари “Қумтепа” маҳалласи 
марказида ҳам бўлди, аҳоли учун яратилган 
шароитлар билан танишди. Ушбу маҳаллада 
5 минг 200 нафарга яқин аҳоли яшайди. Хо-
надонлар метални қайта ишлаш, деҳқончилик 
ва хизмат кўрсатишга ихтисослашган. Маҳал-
ла идораси учун қурилган янги бинода Тад-
биркорларга кўмаклашиш маркази ҳам таш-
кил этилди. Бу ерда аҳоли ва тадбиркорлар 
айрим давлат хизматларидан фойдаланиш 
имкониятига эга бўлди. Президентимиз буни 
маъқуллаб, давлат идоралари билан боғлиқ 
масалаларни иложи борича маҳаллаларнинг 
ўзида ҳал этиш зарурлигини таъкидлади.

Депутат сифатида фаолиятим давомида 
амин бўлдимки, одамлар бирор бир масалага 
жавоб топиш учун, аввало, маҳалланинг эши-
гини тақиллатади. Чунки маҳалла одамларга 
энг яқин идора ҳисобланади, у фуқаролари-
миз билан ҳар доим ёнма-ён, ҳамнафасдир. 
Кишиларимиз қандайдир масала юзасидан 
маҳалланинг имконияти, ваколатлари етмаса, 
кейин бошқа каттароқ идораларга боришади. 
Бундан кўринадики, маҳалланинг “қўли узун” 
бўлса, одамларнинг мушкули осон бўлади. 

Наманган туманидаги “Nam Motor Servis” 
корхонасидаги учрашув-мулоқот ғоят кўта-
ринки руҳда кечди. Президентимиз дастлаб 
корхона фаолияти билан танишди. Тўрт гек-
тардан ортиқ ҳудудда жойлашган ушбу инве-
стицион лойиҳанинг дастлабки босқичи 2021 
йилда ишга туширилган. Хитойдан замонавий 
технологиялар келтириб ўрнатилди. Натижа-
да йилига ўн минг дона электр двигател, икки 
минг дона сув насоси ишлаб чиқариш қуввати 
яратилди. Юз киши иш билан таъминланди.

Президентимизга корхонанинг ис-
тиқболдаги режалари, навбатдаги бос
қичлар ҳақида маълумот берилди. лойи
ҳанинг иккинчи босқичи май ойида, 
якуний босқич эса йил охиригача ишга 
тушади. Натижада ишлаб чиқарилаёт-
ган маҳсулотлар тури ортиб, ҳамкорлик 
географияси кенгаяди. яна 160 та янги 
иш ўрни яратилади. 

давлатимиз раҳбари бошқа тармоқлар 
ва корхоналар билан кооперацияни кен-
гайтириш, маҳаллийлаштириш даражаси-
ни ошириш бўйича кўрсатмалар берди.

Энг муҳими, берилган кўрсатма ва так-
лифлар яқин келажакда йирик корхоналар 
фаолияти самардорлиги янада ошиши, кўп-
лаб янги иш ўринлари яратилиши, ишчилар 
даромадлари сезиларли ўсишига хизмат қи-
лишини англатади. Азми қатъий, шижоатли 
наманганликлар тавсия ва таклифларни дас-
туруламал қилиб, ташаббускорликни қўл-
га олган ҳолда улуғвор мақсадлар йўлида 
янада дадилланиб, куч-қувват олишди, деб 
ишонаман.

– Вилоятимиз кейинги йилларда анча та-
раққий топди, ўсди, юксалди. Янги саноат 
зоналари, айниқса, аҳоли зич истиқомат қи-
ладиган чекка ҳудудлардаги кичик саноат зо-
налари ишсизликнинг қисқариши, одамларга 
қулай иш ўринлари яратиб беришда муҳим 
омил бўлмоқда. Муҳими, вилоятимиз йил сай-
ин эмас, ой сайин, кун сайин, соат сайин ўз-
гараётганидан кўнглимда завқ, қувонч, ифти-
хор туйғуларининг чек-чегараси йўқ

Ташриф давомида ўтказилган учрашув-
ларда билдирган фикрлар, Наманганни яна-
да ривожлантириш йўлидаги ташаббуслар, 
одамларимиз фаровонлигини ва даромадини 
оширишга қаратилган улкан режалар, албат-
та, қувонтириши табиий-да.

Президентимиз Наманган шаҳрида На-
манган, Андижон ва Фарғона вилоятлари 
ҳокимлари ҳамда иқтисодий комплекс мута-
саддилари иштирокида ўтказган йиғилишда 
Сайхунобод тажрибаси асосида маҳаллабай 
ишлаш, томорқа ва хонадонлардаги имкони-
ятлардан фойдаланиб, аҳоли даромадларини 
ошириш чора-тадбирлари муҳокама қилинди.

Маҳаллаларда ишсизлар, эҳтиёжмандлар-
га алоҳида эътибор қаратиш, ташкилий-мо-
лиявий кўмак бериб, бандлигини таъмин-
лаш зарурлиги айтилди. Бунинг учун барча 
масъул лар ҳар бир корхона, тадбиркор ва 
хонадон билан яқиндан ишлайдиган тизимни 
йўлга қўйиши кераклиги қайд этилди. Маҳал-
лаларга ҳокимлик ва барча иқтисодий идора 
ходимлари бириктирилиб, улар хонадонлар-
да бўлиб, имкониятларини таҳлил қиладиган 
бўлди. 

Қаранг, қанча 
имконият. Бир замонлар одамларимиз ишлай-
ман, тадбиркор бўламан, деган мақсад билан 
ҳокимликлар, мутасадди ташкилотлар олдида 
кунлаб, ойлаб муаммолари билан ўралашиб 
юрарди. Тўсиқлардан, қоғозбозликлардан 
чарчаб, раҳбарлар эшигини тақиллатавериш 
жонига теккандан қанча одамлар ишини охи-
рига етказмай қўл силтаган ҳолатлар кўп эди. 
Ҳозир вазият тамомила бошқача. Ҳокимли-
клар, иқтисодий идоралар вакилларининг ўзи 
маҳаллаларга, хонадонларга боради, одамлар 
билан бевосита суҳбатлашади. 

Томорқаси борларнинг ҳам даромади 
ошади, ҳунармандликка уқуви борларга хом 
ашё, ускуна ва айланма маблағдан ёрдамла-
шилади. Тадбиркорлик истаги бўлса, бизнес 
лойиҳалар қилиб берилади. Бир сўз билан 
айтганда, қўлидан иш келадиган одамлар 
қўллаб-қувватланади, ҳаракат қилган одам 
энди кам бўлмайди.

Бу галги ташрифнинг яна бир ўзига хос 
жиҳати шунда бўлдики, у шундай муборак 
ойларда ташкил этилди.  Шу куни юртимиз-
нинг барча ҳудудларида, вилоят, шаҳар ва 
туманлардаги ҳамма маҳаллаларда ифтор-
лик дастурхонлари ёзилгани каби Наман-
ганда ҳам ифторлик дастурхони ёзилди, 
вилоятдаги бу эҳсонга Фарғона ва Андижон 
вилояти нуронийлари ҳам ташриф буюрди. 
Президентимиз ҳам бу ифторликда иштирок 
этди. Улуғ кунларда қилинган ният ва мақ-
садлар рўёбга чиқишига ишонамиз.

Шу куни яна бир муҳим ташаббусдан 
вилоятимиз аҳлининг бош осмонга етди. 
Наманган вилоятида янги электр станцияла-
ри қурилишига бағишланган маросим бўлиб 
ўтди. Сўнгги йилларда электр истеъмоли 
анча ўсгани ва бу давом этиши инобатга оли-
ниб, вилоятда жами қиймати 1,1 миллиард 
доллар, қуввати 1 минг 228 мегаватт бўлган 
учта мажмуа лойиҳалаштирилди. Булар ги-
дроэлектр станциялар каскади ҳамда иккита 
қуёш электр станциясидир. Ушбу станция-
ларни шу йил якунига қадар тармоққа улаш 
кўзда тутилган. Уларда 120 киши доимий иш 
ўрнига эга бўлади.

Маросимда Президентимиз рамзий тугма-
ни босиб, мазкур йирик энергетика лойиҳа-
лари қурилишини бошлаб берди.

Одамларимиз фаровон яшашига ша-
роит яратиш янги Ўзбекистон сиёсати-
нинг асосий пойдеворларидан биридир. 
бунинг учун каттакичик лойиҳаларни 
ўз вақтида ишга тушириш, уларнинг 
барқарор фаолияти учун узлуксиз энер-
гия таъминоти ниҳоятда зарур. Шу маъ-
нода, бугунги маросим ҳам тарихий 
воқеа. барчангизни шундай янги лой-
иҳа ва ташаббуслар билан табриклай-
ман, деди давлатимиз раҳбари. 

Албатта, ният яхшилигида гап кўп. Яхши 
ният билан бошланган ишлар хайрли бўла-
ди. Шу онда нимани ўйладим, биласизми? 
Асосий мақсад янгидан-янги имкониятлар 
эшигини очиш, инвестицияларнинг кириб 
келишига ҳамда қўшимча иш ўринлари яра-
тилишига эришиш, аҳолининг турмуш дара-
жасини оширишга қаратилганини яна бир 
бор тушуниб етдим. Бу оқилона сиёсатнинг 
биргина кўриниши, холос. Энг қувонарлиси, 
одамларда орзу қилишга, янги марраларни 
забт этишга имкон ҳам, иштиёқ ҳам етарли. 
Юқори кайфият билан ҳар қандай маррани 
забт этиш мумкин.

“Ўзбекистон овози” мухбири
лазиза ШеРОва ёзиб олди.

ЯХШИ НИЯТ
БИЛАН

Президентимиз 25-26 март кунлари Наманган вилоятида бўлди. Ташриф давомида иқтисодиёт-
нинг турли тармоқларида амалга оширилаётган лойиҳаларни кўздан кечирди, йирик энергетика 
объектлари қурилишига старт берилди, маҳаллалар ҳаёти билан танишди. Шунингдек, вилоятни 
ижтимоий-иқтисодий ривожлантиришнинг келгуси вазифалари белгилаб берилди.

Ҳозир бутун наманганликлар шу ҳақида фахр билан гапиряпти, бу галги ташриф ҳам сермаҳ-
суллиги билан вилоят аҳлини қувонтиргани таъкидланмоқда. Ташриф давомида рўй берган воқеа-
лар, билдирилган фикрлар вилоят аҳлининг кайфиятини янада кўтариб, катта мақсадлар сари 
руҳлантиргани аниқ.

Учрашувларда Халқ демократик партияси вакиллари, депутатлар, фаоллар ҳам иштирок этди. 
Улар билдирилган фикрлар, белгиланган вазифалар ҳақида ўз фикр ҳамда хулосаларини мухби-
римиз билан бўлишди.

Илҳом атабаев,
ЎзХдП Наманган вилоят 
кенгаши раиси,
Наманган шаҳар кенгашидаги 
партия гуруҳи аъзоси:

зиёвуддин МаНСуРОв,
Ўзбекистон Ёзувчилар  
уюшмаси Наманган вилоят 
бўлими раҳбари, “Элюрт 
ҳурмати” ордени соҳиби,
вилоят кенгашидаги ЎзХдП 
депутати:

БОШЛАНГАН ИШЛАР 
ХАЙРЛИ БЎЛАдИ

Ўзбекистон ХДПнинг 
фаол аъзоси, Бухоро 

вилояти “Бувижонлар 
мактаби” раҳбарининг 

ўринбосари - Базарова 
Норжон Бакаевна 

оналик ва болаликни 
муҳофаза қилишдаги, 
соғлом авлодни камол 

топтириш учун энг 
яхши моддий шароит 
ва ахлоқий муҳитни 

таъминлашдаги алоҳида 
хизматлари учун II 

даражали “Соғлом авлод 
учун” ордени билан 

мукофотланди.
Норжон Бакаевнани 

мукофот билан 
табриклаб, келгуси 

ишларида улкан 
зафарлар тилаб 

қоламиз!

Ўзбекистон Республикаси 
Президентининг фармонига 
мувофиқ, мамлакатимизда 
ўзини ўзи бош қариш органла-
ри фаолиятини янги босқич-
га кўтариш, жамиятимизда 
маҳалланинг ўрни ва нуфузи-
ни янада юксалтириш, инсон 
қадрини улуғлашга қаратил-
ган кенг кўламли ислоҳотлар-
ни амалга ошириш, маҳалла-
бай ишлаш тизимини самара-
ли йўлга қўйиш борасидаги 
катта хизматлари, кўп асрлик 
анъаналаримизни асраб-а-
вайлаш, халқимиз орасида 
дўстлик ва ҳамжиҳатлик 

муҳитини мустаҳкамлаш, оила 
институтини ҳар томонлама 
қўллаб-қувватлаш, соғлом 
турмуш тарзини тарғиб этиш, 
ёш авлодни она Ватанга 
муҳаббат ва садоқат, миллий 
ва умумбашарий қадриятлар-
га ҳурмат руҳида тарбиялаш 
ишларига қўшган муносиб 
ҳиссаси учун халқ депутатла-
ри Тошкент шаҳар Кенгаши 
депутати, "Учтепа" маҳал-
ласи раиси Илхомов Мухтар 
Атхамович "Дўстлик" ордени 
билан мукофотланди.

АЁЛГА 
ЭЌТИРОМ

Эл-юРТ 
ИшОнчИ

Мухтар ИлХОМОв,
халқ депутатлари тошкент 
шаҳар кенгаши депутати.

Норжон базаРОва,
Ўзбекистон ХдП фаоли.

rAg‘BAT

DASTUr vA AMAl

Халқ саломатлиги, миллат генофонди-
нинг мустаҳкамлиги ҳар бир давлат учун бе-
назир бойликдир. Бу жуда долзарб масала 
бўлганлиги учун ҳам янгиланган Конститу-
циямизда аҳоли саломатлигини асраш билан 
боғлиқ нормалар бир неча баробарга оши-
рилди.

Сўнгги вақтларда фармацевтика, шунин-
гдек, аҳолини протезлаш воситалари билан 
таъминлаш тизимида юзага келаётган ҳолат-
лар фонида айтиш мумкинки, бу соҳада дав-
лат назоратини кучайтириш, кафолатланган 
дори воситалари, протез мосламалари, тиб-
бий буюмлар ва тиббий техника билан таъ-
минлашни янада яхшилаш зарурати юзага 
келди. 

Ўзбекистон Халқ демократик партияси 
Сайловолди дас турида аҳолининг алоҳида 
тоифаларига ажратиладиган дори воситала-
ри, протез-ортопедия воситалари ва бошқа 
тиббий-ижтимоий ёрдамни имтиёзли тақдим 
этиш тизимини такомиллаштириш, бу борада 
самарали жамоатчилик назоратини ўрнатиш 
ғоясини илгари сурган эди.

НИМа уЧуН МуҲИМ?
Бирор касаллик билан оғриган бемор 

учун дори воситаларининг қимматлиги яна 
бир дард ҳисобланади. Дори-дармон воси-
талари нархининг асоссиз ошиб бораётга-
ни, бир хил дорининг дорихоналарда турли 
нархларда сотилиши ҳамда маҳаллий дори 
воситалари ўрнига хорижда ишлаб чиқарил-
ганларини қўллаш каби ҳолатлар кўпайди.

Айрим шифохоналарга ишингиз тушиб 
борсангиз, аксарият ҳолларда бемор ёки 
унинг яқинларига дорилар рўйхати ёзиб 
берилади. Беихтиёр хаёлингиздан ўтади 
- даволаниш бепул бўлган давлат шифохо-
наларида наҳотки бирор бир дори воситаси 
бўлмаса? Айрим оилавий поликлиникалар-
да 120 турдаги дори воситалари бўлса-да, 
фуқароларга бепул дори-дармон бермаслик 
ҳолатлари қайд этилмоқда.

Боз устига, кенг жамоатчилик ҳамда 
соҳа мутахассислари томонидан дори воси-
талари савдоси устидан етарли даражада 
назорат ўрнатилмаганлиги, айрим жабҳа-
ларда тадбиркорлар ўз фойдаларини ўй-
лаган ҳолда зарур турдаги баъзи бир дори 
воситаларини белгиланган нархлардан бир 
неча баробар ортиқ нархда сотаётганли-
ги аҳолининг алоҳида тоифадаги қатлами 
учун моддий қийинчиликларни юзага кел-
тирди.

Шуни таъкидлаш лозимки, аҳолини си-
фатли, самарали ва хавфсиз дори-дармон 
билан таъминлаш соғлиқни сақлаш тизими-
нинг энг муҳим вазифаларидан саналади.

Фармацевтика саноати соғлиқни сақлаш 
тизимининг муҳим таркибий қисмларидан 
бири бўлиб, ушбу соҳанинг ривожланиш да-
ражаси аҳолининг ҳаёт сифати кўрсаткичла-
рига бевосита таъсир қилади.

Ютимизда йилига 1,6 миллиард доллар-
лик дори-дармон истеъмол қилинади. Бунда 
маҳаллий маҳсулотларимизнинг улуши бор-
йўғи 18 фоизни ташкил қилади, қолгани им-
порт ҳисобидан қопланаяпти.

Сўнгги йилларда фармацевтикани ривож-
лантириш мақсадида соҳага катта кўмак ва 
маблағ берилиши, фармацевтика зоналари 
ташкил этилишига қарамай, бу имкониятлар-
дан тўла фойдаланилмаяпти. 

Бундан ташқари, протез ишлаб чиқариш 
борасидаги ишларда ҳам сезиларли ўзгариш-
лар амалга оширилмаган. Хусусан, протез 
ишлаб чиқариш 90-йиллар технологиясига 
асосланган, уларни ҳақиқий муҳтожларга ет-
казиб бериш тизими ҳам тўғри ташкил этил-
маган эди.

НИМа ЎзгаРдИ?
Кейинги йилларда мамлакатимизда аҳо-

лини ва соғлиқни сақлаш муассасаларини 
арзон фармацевтика маҳсулотлари билан 
таъминлашни яхшилаш, фармацевтика тар-
моғини ривожлантиришга алоҳида эътибор 
қаратилмоқда. Янги таҳрирдаги “Дори воси-
талари ва фармацевтика фаолияти тўғри-
сида”ги Қонун ҳамда 2020-2024 йилларда 
Ўзбекистон Республикасининг фармацевти-
ка тармоғини ривожлантириш концепцияси 
муҳим ҳуқуқий асос бўлмоқда.

Энг муҳими, сифатли тиббий хизмат кўр-
сатиш, аҳоли соғлиғини муҳофаза қилишни 
таъминлаш давлат сиёсатининг муҳим йўна-
лишларидан бирига айланди. Бу эса юртимиз-
да инсон қадри, унинг ҳаёти, соғлиғига катта 
эътибор қаратилаётганидан далолат беради.

Соғлиқни сақлаш соҳасини комплекс ри-
вожлантиришга доир қўшимча чора-тадбир-
лар тўғрисидаги Президент қарори билан тиб-
биётнинг бирламчи бўғинини касалликларни 
эрта аниқлайдиган ва даволайдиган тизимга 
айлантириш, cоҳа ривожланишининг яқин ва 
узоқ муддатли истиқболларини белгилаш, тиб-
бий хизматлар ҳажмини ошириш ва сифатини 
яхшилаш борасида бир қатор муҳим вазифа-
лар белгилаб берилди.

Энг муҳим ва керакли ўзгаришлардан яна 
бири 2020 йил 28 мартда аҳолининг дори 
воситалари, тиббий буюмлар, тиббий техни-
ка ва энг зарур товарларга бўлган эҳтиёжини 
таъминлашга доир қўшимча чора-тадбирлар 
тўғрисидаги Президент қарорининг қабул 
қилиниши бўлди. Унга кўра, дори воситала-
ри, тиббий буюмлар, тиббий техника, уларни 
ишлаб чиқариш учун ишлатиладиган мате-
риаллар ва субстанциялар, энг зарур товар-
лар нархлари устидан кунлик мониторинг 
ўтказиш ҳамда уларнинг нархларини сунъий 
ошириш, сунъий танқислик ва юқори талаб-
ни вужудга келтиришга йўл қўймаслик усти-
дан қатъий назорат ўрнатиш белгиланди.

Дунёда фармацевтика саноати кенгай-
иб бормоқда, дори-дармонларнинг янгича 
турлари ва таркиблари пайдо бўлмоқда. Бу 
уларнинг сифатини доимий назорат қилиш, 
ножўя таъсирларини аниқлаш ва таҳлил 
этиш заруратини туғдиради. Шу боис жорий 
йил 23 январда “Фармацевтика соҳасини 
тартибга солиш бўйича қўшимча чора-тад-
бирлар тўғрисида” Президент фармони қа-
бул қилинди.

Унга кўра, дорилар ва тиббий буюмлар-
ни тайёрловчи ҳамда сотувчи ташкилотлар 
бу маҳсулотларнинг сифати ва хавфсизлиги 
учун ҳам масъул этиб белгиланди. Шундан 
келиб чиқиб, уларга нисбатан давлат назо-
ратини амалга оширишнинг алоҳида қоида-
лари ўрнатилади.

Дори воситалари истеъмоли билан боғ-
лиқ хавфларни тезкор аниқлаш ва чора 
кўришга қаратилган тизим ташкил этилади. 
Бунинг учун “Зарур фармакологик назорат 
амалиёти – GVP” стандарти жорий этилиб, 
Соғлиқни сақлаш вазирлигида дориларнинг 
ножўя таъсири тўғрисида электрон база ша-
кллантирилади. Бу ҳақдаги маълумотларни 
тиббиёт ходимлари ва аҳолига тезкор етка-
зиш йўлга қўйилади.

Шунингдек, эҳтиёжманд аҳолини протез-
лаш воситалари билан таъминлашнинг янги 
механизмлари жорий этилмоқда. Хусусан, бу 
борада ҳукуматнинг 2021 йил 1 июлдаги 
қарори билан Муҳтож шахсларни про-
тезортопедия мосламалари ва реаби-
литация қилишнинг техник воситалари 
билан таъминлаш тартиби тўғрисидаги 
низоми тасдиқланди.

Натижада 2023 йил 1 сентябрдан 
бош лаб ногиронлиги бўлган шахсларни 

протезортопедия мосламалари ва реа
билитация қилишнинг техник восита-
лари билан таъминлашда ногиронлиги 
бўлган шахслардан тиббий хулоса талаб 
қилиш бекор қилинди.

Бундан ташқари, 2023 йилдан бошлаб, 
муҳтож шахс ларга замонавий оёқ про-
тезортопедия буюмлари бепул берила 
бошланди. 

I ва II гуруҳ ногиронлиги бўлган шахслар 
ва уларга ғамхўрлик қилувчилар давлат хиз-
матларидан навбатсиз фойдаланиш, мансаб-
дор шахслар қабулига навбатсиз кириш им-
конига эга бўлди.

2023 йилнинг ўзида ногиронлиги 
бўлган шахсларни бепул тиббий аппа-
ратлар билан таъминлаш учун 18 мил-
лиард сўм ажратилди.

Жорий йилнинг 28 февралида Прези-
дентнинг “Муҳтож шахсларни протез-орто-
педия мосламалари ва реабилитация қилиш-
нинг техник воситалари билан таъминлаш 
тизимини такомиллаштириш чора-тадбирла-
ри тўғрисида”ги қарори қабул қилинди.

Қарорга мувофиқ, 2024 йил 1 майга 
қадар давлат томонидан кафолатланган 
тарзда таъминланадиган протезортопе-
дия мосламалари ва реабилитация қи-
лишнинг техник воситалари турларини 
18 тадан 30 тага кенгайтириш ҳамда 1 
майдан бошлаб протез мосламалари ва ре-
абилитация воситалари хариди учун давлат 
томонидан муҳтож шахсларга қоплаб бери-
ладиган маблағлар миқдорини бозор конъ-
юнктурасидан келиб чиқиб, ўртача уч ба-
раваргача, айрим воситаларнинг турларини 
эса ўн бараваргача ошириш белгиланди.

Реал НатИЖалаР
Ўтган беш йилда шифохоналар ва тез 

тиббий ёрдам пункт ларини дори-дармон, 
тиббиёт буюмлари билан таъминлашга ажра-
тилаётган маблағлар 12 баробар кўпайти-
рилди. Шу даврда соғлиқни сақлаш тизимини 
яхшилаш учун халқаро молия ташкилотлари-
дан 700 миллион доллардан зиёд маб лағлар 
жалб қилинди. Оилавий шифокорлар томо-
нидан бепул тарқатиладиган дорилар 45 тур-
дан 70 турга етказилди.

Энг аввало, бирламчи тиббиёт бўғини-
ни яхшилашга эътибор қаратилиб, ҳар бир 
маҳаллада “хонадонбай” ишлайдиган тиб-
бий б ригадалар ташкил этилди. 2021 йилдан 
бош лаб, бирламчи бўғинда аҳолини 66 тур-
даги дори воситалари билан бепул таъмин-
лаш йўлга қўйилди. Ҳозирги вақтда одам-
лар шамоллаш, қон босими, юрак хуружи, 
қандли диабет, ошқозон ва нафас йўллари 
касалликларини даволаш учун энг зарур до-
риларни оилавий шифокор пунктлари ва по-
ликлиникалардан олишмоқда.

Мамлакатимизда фармацевтика тармоғини 
ривожлантиришга катта устуворлик берилмоқда. 
Натижада бугунги кунда фармацевтика саноати 
бўйича 5 та (“Бўстонлиқ фарм”, “Паркент-фарм”, 
“Андижон-фарм”, “Косонсой-фарм” ва “Зомин- 
фарм”) эркин иқтисодий зонаси фаолияти йўлга 
қўйилди.

Яратилган имкониятлар натижасида бу-
гунга келиб, мамлакатимизда фармацевти-
ка фаолияти билан шуғулланувчи жами 204 
та корхона фаолият юритмоқда. Шунингдек, 
доривор ўсимликлар ва биологик фаол қў-
шимчалар ишлаб чиқарувчи 276 та корхона 
мавжуд.

Фармацевтика (дори воситалари, тиббий 
буюмлар ва тиббий техника ишлаб чиқарув-
чи) корхоналари томонидан 3922 турдаги 
маҳсулотлар тайёрланяпти. Хусусан, 3290 
турдаги дори воситалари, 468 турдаги тиб-
бий буюмлар, 84 турдаги тиббий техника-
лар ҳамда 80 турдаги субстанциялар ишлаб 

чиқарилмоқда.
Муҳтожларга етказилган протез-ортопе-

дия мосламалари ва реабилитация қилиш-
нинг техник воситалари сони 24,5 мингтадан 
42 мингтагача ошди.

Ногиронлиги бўлган шахсларга кўрса-
тилаётган тиббий-ижтимоий хизматлар си-
фатини янада яхшилаш дастури доирасида 
2024 йилда протез-ортопедия мосламалари 
ва реабилитация қилишнинг техник восита-
лари билан таъминлаш мақсадида 70 млрд 
сўм маблағ ажратилиши мўлжалланган. 

«Ижтимоий ҳимоя ягона реестри»га 
киритилган ногиронлиги бўлган шахслар 
ҳамда I гуруҳ ногиронлиги бўлган шахслар-
ни хорижий технологиялар асосида тайёр-
ланган сифатли замонавий оёқ протез-орто-
педия буюмлари билан таъминлаш орқали 
ҳаёт фаолиятини яхшилаш даражасини 22 
фоизга етказиш белгиланган. Натижада 849 
нафар муҳтож шахслар замонавий сон про-
тези, болдир протези ва оёқ камари ортопед 
аппаратлари билан таъминланади.

СаМаРалИ деПутатлИк ва 
ЖаМОатЧИлИк НазОРатИ
Инсон саломатлиги билан боғлиқ ҳар бир 

масала бўйича депутатлик ва жамоатчилик 
назоратини амалга ошириш муҳим ҳисобла-
нади.

Ўзбекистон Халқ демократик партияси ва 
депутатлик бирлашмалари томонидан жой-
ларда аҳоли билан ўтказилаётган бевосита 
мулоқотлар, ҳудудларни ижтимоий-иқтисо-
дий ривожлантиришнинг ҳолатини ўрганиш 
билан бир қаторда дорихоналар фаолияти 
ҳамда уларда дори воситаларининг қатъий 
белгиланган нархларда сотилиши, алоҳида 
тоифадаги фуқароларни протез-ортопедия 
воситалари билан таъминлаш масалалари 
юзасидан мавжуд вазият, аҳоли муносабати 
ва кайфияти ўрганиб борилмоқда. 

Аниқланган ҳолатларни бартараф этиш 
юзасидан партия нинг маҳаллий Кенгашлар-
даги гуруҳлари томонидан биргина 2023 
йилнинг ўзида аҳолига тиббий хизмат кўрса-
тиш сифатини ошириш, дори воситалари ва 
фармацевтика фаолиятини яхшилаш, бепул 
дори воситалари ва тиббиёт буюмларидан 
фойдаланиш ҳолатини назорат қилиш бўйи-
ча 192 та масала партия гуруҳларида, 156 
та масала доимий комиссия йиғилишларида 
муҳокама этилди. 145 та масала сессия кун 
тартибига олиб чиқилиб, тегишли қарорлар 
қабул қилинишига эришилди.

ХулОСалаР ва келгуСИ  
вазИфалаР

Факт ва далиллар партиямиз дастури-
да белгилаб олган вазифаларга босқич-
ма-босқич эришилаётганини кўрсатмоқда. 
Яъни, аҳолининг алоҳида тоифаларига 
ажратиладиган дори воситалари, протез-ор-
топедия воситалари ва бошқа тиббий-ижти-
моий ёрдамни имтиёзли тақдим этиш тизими 
такомиллаштирилиши, бу борада самарали 
жамоатчилик назорати ўрнатилиши давлат 
ва жамиятимизнинг яна бир ютуғи, ижтимоий 
ҳимоянинг муҳим кафолатидир.

Соғлиқни сақлаш тизимидаги ислоҳот-
лар ҳаётга изчил татбиқ этилиши парламент, 
халқ депутатлари Кенгашлари масъулияти 
ошишига ҳам бевосита боғлиқ. Ҳар биримиз 
буни чуқур тушуниб етиб, инсон қадрини 
улуғлаш, унинг соғлиғини ҳимоялаш йўлида-
ги жараёнларда фаол иштирокчига айлани-
шимиз зарур.

аброр ҚуРбОНОв,
Ўзбекистон ХдП Марказий кенгаши

бошқарма бошлиғи.

ІУЇУЇЛАР
ИЖТИМОИЙ  КАФОЛАТЛАНГАН

Партиямиз депутатлари билан бу ҳақида 
кўп суҳбатлашамиз, маҳаллий Кенгашлар-
нинг нуфузи ошиб бораётганини фахр билан 
гапиришади. Бу орқали депутатлар фаол-
лиги ҳам кучайгани, вакиллик органидаги 
муҳит ва кайфият бутунлай ўзгартираётга-
нини таъкидлашади. 

Яхши-да, маҳаллий Кенгаш кучли фуқа-
ролик жамиятининг асоси, вакиллик органи-
дир. Бу органни ҳудудларни ривожлантириш-
га қаратилган катта ташаббуслар майдонига, 
муҳокама, мунозара минбарига айлантириш 
кечиктириб бўлмайдиган масала. 

Айни пайтда маҳаллий Кенгашларда  
Ўзбекистон Халқ демократик партиясидан 
сайланган 1500 нафарга яқин депутат фао-
лият юритади. Партия Сайловолди дастури-
даги мақсад-вазифаларни амалга ошириш 
бўйича 2024 йилга мўлжалланган амалий 
Ҳаракат дастури қабул қилинган. Унга бино-
ан жорий йилда 884 масала халқ депутатла-
ри маҳаллий Кенгашлардаги партия гуруҳла-
ри томонидан кўриб чиқилиши белгиланган. 

Амалда маълумотларга кўра, ўтган 2 ой 
давомида халқ депутатлари маҳаллий Кен-
гашлардаги партия гуруҳлари томонидан 
140 та, доимий комиссияларда 83 та, сессия-
ларда эса, 56  та масала кўриб чиқилди ва 
муҳим қарорлар қабул қилинди.

Хўш, маҳаллий кенгашлардаги бу-
гунги ҳолат қандай, депутатлар сессия 
йиғилишларидан қониқяптими? Партия
миз депутатлик гуруҳлари ҳудудларда-
ги қандай муаммоларга эътибор қара-
тишди, уларни ҳал этиш бўйича қандай  
ташаббуслар билан чиқишди? 

Ушбу саволлар билан Фарғона вилояти-
даги депутатларимиз билан боғландик.

даНғаРалИк деПутатлаР 
ҚаНдай МаСалаНИ ЎРгаНдИ?
зиёда ҲаМРалИева,
ЎзХдП данғара туман кенгаши раиси:
- 2000 йилдан бери туман партия Кенга-

ши раиси бўлиб ишлайман. 24 йиллик фа-
олиятим давомида депутатларимиз билан 
бирга қанчадан-қанча масалаларни ўрган-
дик, сессиялар кун тартибига киритдик. Бир 
нарса аниқки, мамлакатимизда йилдан-йил-
га демократик муҳит тобора мустаҳкамланиб 
боряпти. Бир пайтлар қуруқ ҳисобот бериш, 
шунчаки қўл кўтариб, тасдиқлаш билан ўт-
ган сессияларимиз ҳозир жонли ўтяпти. 

Шундай ҳоллар ҳам бўладики, сессияда 
фикр-мулоҳаза ва таклифларимиз қабул қи-
линиши учун тортишишга, баҳслашишга тўғри 
келади. Чунки депутат кўп, уларнинг ҳар бири 
ўзи сайланган сиёсий партиянинг манфаати, 
электорати истакларидан келиб чиқиб, қарор 
қабул қилинишини истайди. Шунга қарамай, 
тўғри айтилган фикрни қўллаб-қувватлаш, 
ягона тўхтамга келиш йўлини топамиз.

Ҳозир депутатларда дадиллик кучли, 
қўрқмаслик, шижоатлилик, ғайратлилик бор. 
Сессияларда ийманиб ўтирадиган депутатни 
деярли кўрмайсиз, саволига жавоб олмагун-
ча, муаммони ҳал қилмагунча тинчимайди-
ган вакиллар кўпайиб қолди.

Яқинда, 26 февраль куни халқ депутат-
лари Данғара туман Кенгаши сессиясига аҳо-
лига кўрсатилаётган тиббий ёрдам сифатини 
янада яхшилаш чора-тадбирлари тўғрисида-
ги Президент қарорининг тумандаги ижроси 
бўйича масалани олиб чиқдик.

Қарорга кўра, нефрология ва гемодиализ 
ёрдамини кўрсатиш тизимини янада яхшилаш 
мақсадида ҳудудлардаги аҳоли сонидан ке-
либ чиқиб, шошилинч тиббий ёрдам ва уму-
мий жарроҳлик бўлимларида ходимлар сони-

ни кўпайтириш масаласида назорат-таҳлил 
ишларини олиб бордик. Сайловчилар билан 
учрашувларда ҳам бу масалада тез-тез муро-
жаатлар бўлаётгани эътиборимизни тортди. 

Ўрганиш давомида маълум бўлдики, ту-
манимизда буйрак касалликлари билан “Д” 
ҳисобида 599 нафар, сурункали буйрак 
етишмовчилиги касаллиги билан 38 нафар, 
гемодиалез олаётган беморлар сони эса 22 
нафарни ташкил қилмоқда.

Қўқон шаҳар тиббиёт бирлашмасида таш-
кил этилган марказ фаолиятини ўргандик. 
Ушбу марказ 5 та туманга ва Қўқон шаҳар 
фуқароларига хизмат кўрсатиб келмоқда, 
молиялаштириш вилоят маҳаллий бюджети 
ҳисобидан амалга оширилади.

Соғлиқни сақлаш вазирининг тегишли 
буйруғи бўйича 22 нафар гемодиалез олувчи 
беморлар гепарин, албумин, аминокислота, 
эпоэтин, темир препаратлари билан 1 ойда 
бир марта таъминланмоқда. Беморлар ге-
модиализ сеансини олиш жараёнида 20 хил 
турдаги дори-дармонларга эҳтиёжи мавжуд 
бўлиб, бу дорилар ҳам етказиб берилмоқда. 

Сессияда депутатлар томонидан бир қа-
тор таклифлар ҳам киритилди. Берилаётган 
дори-дармонлар бўйича беморларга молия 
бўлими томонидан етарлича маблағ ажра-
тилиши кераклиги қайд этилди. Беморлар 
керакли дори-дармонларни оворагарчилик-

сиз олиши учун марказлашган таъминотни 
гемодиалез бўлимига ўтказиш таклифи бил-
дирилди. 

Шунингдек, буйрак кўчириб ўтказиш 
жарроҳлик амалиётига тайёргарлик кўриш 
учун операциядан олдинги тиббий текши-
рувларни марказ томонидан бепул ташкил 

қилиш, буйрак трансплантациясини ўтказиб 
келган беморларни бепул дори-дармонлар 
билан даволанишнинг барча босқичларида 
тўлиқ таъминлаш таклифи берилди. Чун-
ки бу беморлар узоқ вақт даволанади, до-
ри-дармон олишга шароити йўқ оилалар ҳам 
бор. Сессияда бу таклифларимиз маъқуллан-
ди, барча депутатлар қўллаб-қувватлашди. 

Яна бир масала. Қўқондаги ушбу марказ-
да асосан сурункали буйрак етишмовчилиги 
бўлган беморлар даволанади. Бу муассаса-
га 5 та ҳудуддан беморлар келади. Шунинг 
учун марказда жойлар сонини 200-250 ўрин-
га етказиш, шунга яраша, шифокорлар сони-
ни ҳам ошириш зарурати бор. Биз бу бўйича 
ҳам таклифлар бердик.

СЎХлИк деПутатлаР 
таШаббуСИ
Шу йилнинг 16 март куни халқ депу-

татлари Сўх туман Кенгашининг сессияси 
бўлиб ўтди. Унда туман Кенгашидаги Халқ 
демократик партияси депутатлари томони-
дан етим болалар ва ота-она қарамоғидан 
маҳрум бўлган болаларни тарбиялашнинг 
тубдан янгиланган тизимини жорий этиш чо-
ра-тадбирлари тўғрисидаги қарорнинг ижро-
си тўғрисидаги масала муҳокама этилди.

Сессияда “Меҳр дафтари”га киритилган 
болалар билан ишлаш юзасидан туманда 
амалга оширилаётган ишлар тўғрисида “Ин-
сон” ижтимоий хизматлар маркази директори 
С.Темиралиевнинг ҳисоботи ҳам тингланди.

Маълум бўлишича, 2023 йилда 14 нафар 
ота-она қарамоғидан маҳрум бўлган болалар 
васийлик ва ҳомилийликка, 4 нафари эса 
фарзандликка берилди. Уларнинг оила ша-
роитида тарбияланиши таъминланди. Бугун-
ги кунда туманда жами васийликка берилган 
болалар сони 59 нафарни, ҳомийликка бе-
рилган болалар 29 нафарни, фарзандликка 
берилган болалар сони эса 7 нафарни таш-
кил этмоқда. 97 нафар етим ва ота-она қара-
моғидан маҳрум бўлган болалар оила шаро-
итида тарбияланмоқда.

Жорий йилда уй-жойга муҳтож сифати-
да кўрилаётган фарзандликка, васийликка 
олинган 18 ёшга тўлган ва ундан катта бўл-
ган болаларнинг манзилли рўйхати шакл-
лантирилиб, белгиланган тартибда вилоят 
ҳокимлигига тақдим этилди. Масала депутат-
ларнинг доимий эътиборига қўйилди.

Масуджон ЖуМаев,
халқ депутатлари Сўх туман 
кенгашидаги ЎзХдП гуруҳи аъзоси: 
- Қанча йиғилишда иштирок этганимиз 

эмас, одамларнинг мушкулини осон қилув-
чи таклиф ва ташаббусларимиз муҳим, деб 
ўйлайман. Қайси тизим, қайси соҳа яхши 
ишламаётгани, аҳоли нималардан норози 
эканини кўпроқ уларнинг ўзидан эшитамиз. 
Фуқаролардан олинган маълумотлар асосида 
камчиликларни туман ҳокимига айтган вақт-
ларимиз кўп бўлади.

Етим болалар ва ота-она қарамоғидан 
маҳрум бўлган болаларни тарбиялашнинг 
тубдан янгиланган тизимини жорий этиш 
чора-тадбирлари тўғрисидаги қарор ижро-
си бўйича назорат-таҳлил ишларини олиб 
борганимизда ҳар бир бола билан бевосита 
гаплашишга ҳаракат қилдик. Оилалардаги 
шароитларни ўргандик.

Тўғри, ота-онасиз фарзандлар бизда ай-
рим давлатлардагидек жуда кўпайиб кетмаган, 

“Меҳрибонлик” уйлари тўлиб-тошмаган. Аммо, 
барибир ҳар бир болага меҳр керак, унинг бе-
гонаси бўлмайди. Уларнинг ҳуқуқ ва эркинлик-
лари тўлиқ таъминланиши лозим. 

Сессия жуда қизғин ўтди. Асосли ва 
ўринли таклифлар айтилди. Қарор қабул 
қилинди. “Меҳр дафтари” тизимига кири-
тилган етим болалар ва ота-она қарамоғи-
дан маҳрум бўлган болаларнинг муаммола-
ри, уларни қийнаётган масалаларни жойида 
ҳал қилиш ҳамда кейинги ҳаётида ўз ўрни-
ни топишига ҳар томонлама кўмаклашиш, 
бу борадаги ишларни мунтазам равишда 
ўрганиб бориш белгиланди. “Инсон” ижти-
моий хизматлар маркази (С.Темиралиев) 
“Меҳр дафтари” тизимига киритилган етим 
болалар ва ота-она қарамоғидан маҳрум 
бўлган болаларнинг ҳолати бўйича туман 
Кенгашига ҳар чоракда ҳисобот бериб бо-
радиган бўлди.

Виждони бор депутат ўрганилган маса-
ланинг тақдирига бефарқ бўлмаслиги керак, 
деб ўйлайман. Чунки ҳақиқий иш сессиядан 
сўнг бошланади. Депутатнинг таклифи, фикри 
ерда қолдирилса, сессия йиғилиши жамиятга 
наф келтириши қийин. Куни кеча партия гу-
руҳи йиғилишида сессия қарори ижросини на-
зорат қилиш бўйича алоҳида чора-тадбирлар 
режасини ишлаб чиқдик. Ҳар чоракда бу ма-
салани муҳокама қиламиз. Номига иш кўриш 
уят, ўзимизни ҳурмат қилишимиз муҳим.

деПутат ЎзИдаН РОзИ 
бЎлИШИ кеРак
Биз суҳбатлашган депутатлар ҳамда 

партия фаолларининг сўзларига қараганда, 
бугунги сессиялар кечагидан анча фарқ 
қилмоқда. Уларда депутатларнинг танқидий 
фикри, мулоҳазалари, таклифлари ҳамда 
эътирозлари инобатга олиняпти.

Партия Марказий Кенгаши берган маълу-
мотларга кўра, жорий йилнинг ўтган 2 ойида 
халқ депутатлари Фарғона вилоят, шаҳар ва 
туман Кенгашларидаги партия гуруҳлари то-
монидан 10 та масала партия гуруҳларида, 
10 та масала доимий комиссия йиғилишлари-
да кўриб чиқилди. 8 та масала эса сессиялар 
кун тартибига киритилди.

Тўғри, ҳозир маҳаллий Кенгашлар фао-
лиятида жонланиш бор, аммо бу кам эмасми-
кан? Бугунги кунда вилоят Кенгашида 11 на-
фар, шаҳар ва туман Кенгашларида эса 121 
нафар депутатимиз борлигини инобатга ол-
сак, Фарғонада партиямиз ҳам, депутатлик 
гуруҳларимиз ҳам катта куч ва салоҳиятга 
эгалиги яққол кўринади.

Бу вилоятда 15 та туман, 4 та шаҳар бор. 
2 ойда 8 та масала сессияга олиб чиқилди, 
қолган ҳудудларда, туманларда аҳолининг 
ҳақли эътирозларига сабаб бўлаётган муам-
молар йўқмикан? Масалани ўрганиш, таклиф 
ишлаб чиқиш, уни сессия муҳокамасига олиб 
чиқишгача бўлган барча жараёнда бўш кел-
маслик, қатъият кўрсатиш учун ваколат ҳам, 
шароит ҳам етарли, назаримизда...

Кўрамиз, кузатамиз, биринчи ярим йил-
ликда вилоятдаги барча депутатларнинг та-
шаббусини фаол ёритишга умид қиламиз. 

Айтганча, эндиликда ҳар сонимизда 
маҳаллий Кенгашлардаги депутатларимиз 
фаолиятини ёритиб борамиз. Кейинги ман-
зил сизнинг ҳудудингиз бўлиши мумкин.

лазиза ШеРОва,
“Ўзбекистон овози” мухбири. 

МАЌАЛЛИЙ КеНГАШЛАРдА

Ўтган ойда давлатчилигимиз тарихида яна бир муҳим 
тарихий қадам ташланди. “маҳаллий давлат ҳокимияти  
органлари фаолиятининг самарадорлигини ошириш чора-

тадбирлари тЎғрисида”ги Президент фармони қабул қилинди.  
Жамият ва давлат ҳаётининг муҳим масалаларини ҳал 

этишда маҳаллий вакиллик органларининг ролини 
ошириш мақсадида 33 та ваколат халқ деПутатлари 

маҳаллий кенгашларига Ўтказилди. маҳаллий давлат 
бошқарувида  

вакиллик ва иЖро этувчи органларнинг ваколатлари бир-
биридан аЖратилиши катта ютуқдир.

ШУНДАЙ ҲОЛЛАР ҲАМ 
БЎЛАДИКИ, СЕССИЯДА 
ФИКР-МУЛОҲАЗА ВА 
ТАКЛИФЛАРИМИЗ 
ҚАБУЛ ҚИЛИНИШИ 
УЧУН ТОРТИШИШГА, 
БАҲСЛАШИШГА 
ТЎғРИ КЕЛАДИ. 
ЧУНКИ ДЕПУТАТ КЎП, 
УЛАРНИНГ ҲАР БИРИ 
ЎЗИ САЙЛАНГАН 
СИёСИЙ ПАРТИЯНИНГ 
МАНФААТИ, 
ЭЛЕКТОРАТИ 
ИСТАКЛАРИДАН 
КЕЛИБ ЧИҚИБ, ҚАРОР 
ҚАБУЛ ҚИЛИНИШИНИ 
ИСТАЙДИ. ШУНГА 
ҚАРАМАЙ, ТЎғРИ 
АЙТИЛГАН ФИКРНИ 
ҚЎЛЛАБ-ҚУВВАТЛАШ, 
ЯГОНА ТЎХТАМГА 
КЕЛИШ ЙЎЛИНИ 
ТОПАМИЗ.

сессиялар  œзгараётгани  

РОсТМИ?
» Ўтган 2 ой давомида халқ 

депутатлари маҳаллий 
кенгашлардаги партия 
гуруҳлари томонидан 140 
та, доимий комиссияларда 
83 та, сессияларда эса 56 
та масала кўриб чиқилди 
ва қарорлар қабул 
қилинди.

Ҳар бир тизимнинг ўзига яраша талаблари, 
шартлари ва қоидалари бўлади. Халқаро ҳам-
жамиятнинг тенг ҳуқуқли аъзоси бўлишнинг 
ҳам қатор талаблари мавжуд. Масалан, умум
эътироф этилган халқаро конвенцияларга қў-
шилиш энг муҳим талаблардан бири ҳисобла-
нади.

Ҳамма учун очиқ ва фаол ташқи сиёсат юри-
таётган Ўзбекистон ҳам халқаро майдоннинг 
талабларига “лаббай”, деб жавоб бермоқда. 
дарҳақиқат, кейинги йилларда халқаро ҳуқуқ-
нинг кўплаб конвенция ва актларига фаол қў-
шилаётганимизга, хайрихоҳлик кўрсатаётгани-
мизга бутун дунё гувоҳ бўлиб турибди.

Шу кунги мажлисда ҳам гаага битимига 
мувофиқ Женева актига қўшилиш масаласи 
кўриб чиқилди.

Ўзбекистоннинг актга қўшилиши маҳсу-
лот ишлаб чиқарувчилар — мамлакатимиз ре-
зидентларига гаага битимига аъзо бир нечта 
мамлакатлар ҳудудида саноат намуналарини 
рўйхатдан ўтказиш тартибтаомилларининг 
соддалаштирилган тизимидан фойдаланиш 
имконини беради.

бу ўзўзидан мамлакат ичкарисидаги 
ҳамда дунё ҳамжамиятидаги ижобий имиджи-
ни юксалтириш, маҳаллий ва чет эллик субъ-
ектларнинг интеллектуал мулк ҳуқуқларини 
ўз ҳудудида ва хорижда муҳофазаланишига 
кўмаклашувчи давлат сифатидаги нуфузини 
оширишга хизмат қилади.

йиғилишда “Ижрочилар, фонограмма 
тайёрловчилар ва эшиттириш ташкилотла-
ри ҳуқуқларини муҳофаза қилиш тўғрисидаги 
халқаро конвенцияга (Рим, 1961 йил 26 ок-
тябрь) Ўзбекистон Республикасининг қўшили-
ши ҳақида”ги қонун лойиҳаси ҳам муҳокама-
лар марказида бўлди.

Мазкур конвенция иштирокчи давлатларда 

хорижий турдош ҳуқуқ эгаларининг ижрочи-
лар, фонограмма яратувчилар ва эшиттириш 
тайёрловчи ҳамда узатувчи ташкилотларнинг 
ҳуқуқларини ҳимоя қилишга қаратилган. Ишти-
рокчи давлатларнинг ижрочилари, фонограмма 
тайёрловчилари ва эфирга узатувчи ташкилотлари-
га нисбатан миллий режимни таъминлашга бўлган 
ҳуқуқлари Берн конвенцияси бўйича муаллифлик 
ҳуқуқи доирасида муҳофаза этилиши ҳамда ушбу 
медиа маҳсулотлардан ноқонуний асосда фойдала-
нишнинг олдини олиш имконини беради.

Амалда республикамиз ҳудудида хорижий 
турдош ҳуқуқ эгаларининг ижро, фонограмма, 
эшиттиришларга бўлган ҳуқуқлари Берн кон-
венцияси бўйича муаллифлик ҳуқуқи доирасида 
муҳофаза этилади. Лекин шуни ҳам айтиш ке-
ракки, ўрганишлар жараёнида хорижий ҳуқуқ 
эгаларининг ижросидан, фонограммасидан, тай-
ёрловчи ташкилотларнинг эшиттиришларидан 
шартномасиз фойдаланиш (ноқонуний) ҳолатла-
ри ҳам аниқланган.

Таъкидландики, муаллифлик ҳуқуқи ва турдош 
ҳуқуқлар соҳасидаги халқаро шартномаларга қў-
шилиш ва улардаги нормалар ижроси таъминла-
ниши мамлакатимизнинг жаҳондаги имиджи ҳамда 
инвестицион жозибадорлигини ошириш билан бир 
қаторда, Жаҳон савдо ташкилотига аъзо бўлиб ки-
ришида Интеллектуал мулк ҳуқуқларининг савдо 
аспектлари тўғрисидаги битим қоидаларини им-
плементация қилиш имконини беради.

Депутатлар Ўзбекистоннинг Рим конвенцияси-
га қўшилиши турдош ҳуқуқ объектлари ҳимоясини 
самарали таъминлаш, халқаро стандартларни жо-
рий этиш, муаллифлик ҳуқуқи ва турдош ҳуқуқлар 
соҳасини ривожлантиришга замин яратади, деб 
ҳисоблашмоқда.

Иккала қонун лойиҳаси депутатлар томони-
дан бир овоздан маъқулланди ва Сенатга юбо-
рилди.

КАТТА МАсАЛАЛАР

ХОтИНҚИзлаРга 
КЎМАК БеРИШ БУРчИМИз
ЮРТИМИЗДА АМАЛГА ОШИРИЛАёТГАН ИСЛОҲОТЛАР, ИЖТИМОИЙ-СИёСИЙ 
ЖАРАёНЛАРДА СИёСИЙ ПАРТИЯЛАР, ХУСУСАН, ЎЗБЕКИСТОН ХДП ҲАМ ФАОЛ 
ИШТИРОК ЭТИБ КЕЛМОҚДА.

Партиянинг андижон 
вилоят, ша ҳар ва туман 
кенгашлари, шунинг дек, 
жойлардаги партия гуруҳлари, 
бошланғич ташкилотлари 
томонидан белгиланган иш 
режалари ҳамда партия 
Ҳаракат дастури доирасида 
аҳоли ўртасида ижтимоий 
барқарорликни таъминлаш, 
юртдошларимизнинг 
ижтимоийсиёсий фаоллигини 
оширишга қаратилган қатор 
ишлар олиб борилмоқда.

бугунги кунда вилоятда 
партиямиз сафига 60 минг 
нафарга яқин киши бирлашган 
бўлса, шундан 31,5 минг 
нафардан ортиғи ёки 53 
фоизи хотинқизлар, 42 фоиз 
аъзоларимизни 30 ёшгача 
бўлган ёшлар ташкил этади. 

вилоятдаги меҳнат жамоалари, 
таълим муассасаларида ташкил 
этилган 1 минг 100 га яқин 
бошланғич ташкилотимиз 
энг асосий ва етакчи кучимиз 
ҳисобланади.  

Жойлардаги муаммоларни 
аниқ лаш, кенг жамоатчиликка 
етказиш ва бартараф этиш, 
аҳоли орасига чуқурроқ кириб 
бориш мақсадида ҳар бир 
бошланғич ташкилотимизда 
партиянинг вилоят, 
туман, шаҳар кенгашлари 
масъуллари, маҳаллий 
кенгашлар депутатлари 
томонидан “Жамоатчилик 
қабулхоналари” 
фаолияти йўлга қўйилган. 
фуқароларнинг кўплаб 
мурожаатлари, уларни 
қийнаётган муаммо 

ва масалалар тегишли  
ташкилотлар билан ҳамкорликда 
бартараф этилмоқда. Жойлардаги 
қатор масалалар депутатлик 
гуруҳларимиз ташаббуси билан 
халқ депутатлари туман, шаҳар 
Кенгашлари сессияларида кўриб 
чиқилди. 

Бундан ташқари, партиямиз 
фаоллари, депутатлик 
гуруҳлари ташаббуслари билан 
бир қатор таълим ва тиббиёт 
муассасаларидаги муаммолар 
ўрганилди, уларнинг ечими ва ҳал 
этиш чоралари бўйича ҳокимлик 
ва давлат идораларига тегишли 
таклифлар киритилди.  

Жойларда “Аёллар дафтари” 
ва “ёшлар дафтари” рўйхатига 
киритилганлар билан бевосита 
ишлаш бўйича оила ва хотин-
қизлар бўлимлари билан 

ҳамкорликда олиб борилган 
ишлар, хонадонма-хонадон 
ўрганишлар, учрашув ва 
очиқ мулоқотлар ана шу 
йўналишлардаги ишлар 
самарадорлигини оширишга 
яқиндан ёрдам берди.

Мамлакатимизда “ёшлар ва 
бизнесни қўллаб-қувватлаш 
йили” деб эълон қилинган 
жорий йилда партиямизнинг 
мақсадларига эришиш, 
юртимиз равнақи, халқимиз 
турмуш фаровонлигини 
юксалтириш, хотин-қизлар 
билан ишлаш, уларни қўллаб-
қувватлашга қаратилган 
ишларимиз изчил давом 
эттирилади. Бир сўз билан 
айтганда, партиямиз опа-
сингилларимизга суянч 
бўлади.

ер юзида содир 
бўлаётган сейс мик 
фалокатлар туфайли 
одамларда кўп қават-
ли уйларга нисбатан 
шубҳа билан қараш ҳо-
латлари ҳам кўп учраб 
турибди.

кейинги йилларда 
мамлакатимиз ҳам ул-
кан қурилиш майдони-
га айланиб улгурди. Ўз 
навбатида олиб бори-
лаётган йирик қурилиш 
ишлари соҳага тегишли 
қонунчилик хужжат-
ларини такомиллашти-
ришни талаб этмоқда.

Мазкур мажлисда “Сейсмик хавф  
сизликни таъминлаш тизими тако
мил лаштирилиши муносабати билан 
Ўзбекистон Республикасининг айрим 
қонун ҳужжатларига ўзгартириш ва 
қўшимчалар киритиш тўғрисида”-
ги қонун лойиҳаси биринчи ўқишда 
кўриб чиқилди.

Мутасаддининг айтишича, ўт-
ган йили Туркия давлатида юз берган 
сейсмик фожиадан сўнг юртимиздаги 9 
ва ундан юқори қаватли биноларнинг 
барчасининг зилзилага бардошлилиги 
текшириб чиқилган. Текширишлар на-
тижасига кўра, қўпол хатоликларга йўл 
қўйилган иншоотлар деярли йўқ ва ак-
сарият бинолар 9 балли зилзилага бар-
дошли қилиб қурилган. Унинг қўшимча 
қилишича, аслида юртимизда 9 балли 
чегарадан паст талабга жавоб беради-
ган бинолар қуриш тақиқланган. Масъ
улнинг бу гаплари кўпчилликка хо-
тиржамлик бағишлаши бор гап. 

Қонун лойиҳаси билан шаҳарсозлик-
ка оид қонунчилик талабларини бузган-
лик учун жиноий ва маъмурий жавобгар-
ликларни кучайтириш таклиф этилмоқда. 
Лойиҳада ўзгача бир меъёр ҳам таклиф 
этилмоқда. Унга кўра, инспекция ёки 
судларда содир этилиши мумкин бўлган 
коррупциянинг олдини олиш мақсадида 
маъмурий жарималар миқдорини ягона 
қилиб белгилаш, яъни амалдаги маълум 
бир суммадан маълум суммагача, деган 
чегарадан воз кечиш таклиф этилмоқда.

Бундан ташқари, Ўзбекистон Рес-
публикасининг Жиноят, Жиноят-про-
цессуал кодексларига тегишли ўзгар-
тириш ва қўшимчалар киритилмоқда. 
Хусусан, Жиноят кодексининг амалдаги 
229-3-моддасининг санкциялари кучай-
тирилиб, бош режаларга зид равишда 
қурганлик, фойдаланишга қабул қи-
лиш қоидаларини бузганлик, кўп 
квартирали уйларнинг ертўла ва би-
ринчи қаватидаги конструкцияларни 
бузганлик ва рухсат олмасдан қур-

ганлик учун жиноий жавобгарликлар 
белгиланиши кўзда тутилмоқда.

ушбу жиноятлар учун 2293мод-
дада маъмурий жазо қўлланилгани-
дан сўнг, ахлоқ тузатиш ишлари (3 
йилгача) ёки шу муддатга озодликни 
чеклаш, озодликдан маҳрум қилиш, 
одамлар ўлимига сабаб бўлса ёки 
бошқа оғир оқибатларга олиб келса 
озодликни чеклаш ёки озодликдан 
маҳрум қилиш (5 йилгача) жазоси-
ни қўллаш таклиф этилмоқда.

Лойиҳанинг долзарблиги ва ҳаё-
тийлиги депутатлар томонидан фрак  
цияларда ҳам, ялпи мажлисда ҳам бир 
овоздан таъкидланди, шу билан бирга, 
таклифлар ҳам билдирилган.

– биламизки, мактаб, боғчаларни 
таъмирлашда инвестиция дастурига 
асосий бино киритилади. аммо, ўша 
муассасанинг тўгараклар ўтадиган 
ёки бошқа мақсадларда фойдала-
надиган бинолари ҳам бор, – дейди 
ЎзХдП фракцияси аъзоси Шоҳиста 
турғунова. – афсуски, уларнинг кўпи  
авария ҳолатида. Қуввати етмага-
ни боис асосий бино таъмирланиб, 
қолган қисм қолиб кетяпти. Мана шу 
масаланинг мониторинги юритила-
дими? таклиф этилаётган лойиҳада 
белгиланган талабларни бузганлик 
учун жавобгарлик белгиланадими? 
юритилмаётган бўлса, ушбу жиҳат-
га ҳам эътибор қаратилишини сўрар 
эдик.

биринчи ўқишда лойиҳани кон-
цептуал жиҳатдан маъқуллаган 
халқ вакиллари уни иккинчи ўқишга 
тайёр лаш жараёнида қаттиқ ишлаш 
ке рак лигини ҳам уқтиришди. Саба-
би, қурилиш соҳаси инсонлар ҳаёти-
га, хавфсизлигига тўғридантўғри 
дахлдор ҳисобланади. Айниқса, инсон 
капиталини ривожлантиришни ўзининг 
устувор мақсади қилиб белгилаган дав-
лат учун бу жуда зарур масаладир.

аҳмад ҚуРбОНОв,
“Ўзбекистон овози” мухбири

9 баллИ ЧегаРа

ХалҚаРО ҲуҚуҚҚа МувОфИҚ

м у ҳ о к а м а с и
МаМлакатИМИзНИНг ҲуҚуҚИй давлатЧИлИк аСОСлаРИНИ 

МуСтаҲкаМлаШга ҚаРатИлгаН ҲаР бИР ҚОНуН лОйИҲаСИ СЎзСИз 
ҚуйИ Палата МуҲОкаМаСИдаН ЎтадИ. кеЧа, 26 МаРт куНИ ОлИй 
МаЖлИС ҚОНуНЧИлИк ПалатаСИНИНг НавбатдагИ йИғИлИШИ 
бЎлИб ЎтдИ. уНда бугуННИНг дОлзаРб МаСалалаРИНИ Ҳал 
ЭтИШга ҚаРатИлгаН бИР ҚатОР йИРИк лОйИҲалаР ХуСуСИда 
фИкР алМаШИлдИ.

Муқаддасхон СултОНОва,
Ўзбекистон ХдП андижон 

вилоят кенгаши раиси. 
“Мўътабар аёл” нишони 

соҳибаси.

ҲаЁт йЎлИга НазаР
Парахат Айтниязов 1950 йили Амударё бўй-

ида ўрмон хўжалиги ходими Айтнияз оға Сей-
товнинг оиласида таваллуд топган. Раҳмат-
ли отаси 40 йилдан ошиқ ўрмон хўжалигида 
меҳнат қилган. Иккинчи жаҳон уруши қатна-
шчиси  ўғлига юртимиз ҳамиша тинч бўлсин, 
деган ниятда Парахат деб исм қўяди. Парахат 
бу ўзбек тилида «тинчлик» деган маънони 
билдиради. Парахат оға 1968 йили мактабни 
аъло баҳоларга тамомлаб, ота-онасига ёрдам-
чи бўлиб, рўзғорга ҳисса қўшиш мақсадида 
даромад топиш учун Амударё тумани Бердақ 
хўжалигига ишчи бўлиб жойлашади.

Сўнг Тошкент шаҳрида, экскаватор заводи-
да дастлаб ишчи, кейинроқ катта диспетчер бў-
либ хизмат қилади. Тошкент давлат универси-
тетининг юридик факультетида кечки бўлимда 
ўқийди, ишдан қўл узмаган ҳолда интилиб, 
юрист мутахассислигини эгаллайди.

Албатта, ушбу касбни танлаш осон бўлма-
ди. Отаси сингари ўрмончи бўлишни ҳам кўнг-
лига тугиб қўйганди. Аммо отаси экин майдон-
лари кенгайиб бораётганидан ўрмончиларга 
иш қолмаслиги мумкин, деб ўйларди. Касб ва 
умр йўлдош танлашда инсон адашмаслик ке-
рак. Қанчалик даражада она табиатни севгани 
билан бошқа касбни танлашга қарор қилди. 
Чунки, ҳуқуқшуносларга талаб кун сайин ор-
тиб бораётган эди.  

Парахат оға 1980 йиллари Қорақалпоғис-
тон Республикаси Адлия вазирлигида катта 
консультант, Нукус шаҳар судининг стажёр 
судьяси ва судья вазифаларида ишлаган.

У 1990 йили Қорақалпоғистон Республика-

си Жуқорғи Кенгесининг сессиясида қўмита 
бошлиғи этиб сайланади. 1994 йили Қорақал-
поғистон Республикаси Жуқорғи суди бошлиғи 
бўлиб, 1999 йилгача республикада суд тизи-
мида астойдил меҳнат қилиб, эл-юрт ҳурмати-
га сазовор бўлади.

1999 йили Адлия вазирлиги томони-
дан вазирликнинг Ҳуқуқий сиёсатни муво-
фиқлаштириш ва ўқув муассасалари бошқар-
маси бошлиғи этиб тайинланади, 2001 йили 
Қорақалпоғистон Республикаси фуқаролик 
ишлар бўйича Жуқорғи судининг бошлиғи 
лавозимига сайланди. Бу лавозимда у узоқ 
йиллар меҳнат қилиб, Қорақалпоғистон Рес-
публикасида янгидан ташкиллаштирилган 
Фуқоралик ишлари бўйича Жуқорғи суднинг 
ишларини тизимлаштириш, фуқаролик ишла-
ри бўйича қонунлар, қонун ости ҳужжатлари 
ижросини таъминлаш, фуқароларга ва кенг 
жамоатчиликка тушунтириш жараёнларида 
фидойи иш олиб борди.

МуШтИПаР аЁл ҲуҚуҚИНИ 
СаҚлаб ҚОлдИ

Суд раиси қабулига бир аёл арз билан ки-
риб келди. Эри вафот этган, бир ўғли ва икки 
қизи билан яшаётган аёлнинг бир пайтлар 
турмуш ўртоғи билан яхши ниятда бунёд этган 
уйини биринчи инстанциядаги суд ажримига 
кўра олиб қўйишмоқчи экан. Аёл адолат истаб 
келганини, масалага жиддий ёндашиб, қону-
ний асосда ёрдам беришларини сўради. Ари-
за назорат тартибида ўрганилганида, аёлнинг 
иккинчи томондан қарзи борлиги, аммо қарз 

уйнинг ярим баҳосигаям тенг келмаслиги маъ-
лум бўлди. Холис виждон ва қонун талабига 
кўра, протест келтирилган бу иш раёсат томо-
нидан одилона ҳал этилди, муштипар аёл эса 
ўз уйига эгалик ҳуқуқини сақлаб қолди.

Бир куни Парахат оғани йўқлаб Тахтакўпир 
туманидан раис излаб келади. Асли мақсадини 
баён қилади.

Раис раҳбарлик этган совхозда қишлоқдош-
ларининг 6 та фарзанди овулдан мол ўғирла-
шади. Зудлик билан олиб борилган қидирув 
ишларидан ўғрилар топилиб, қамалади. Раис 
жаҳл билан уларга қаттиқ жазо беришни та-
лаб қилиб, кейин овулдошларининг юзига 
қаролмай юради. Парахат оға, қишдоқдошла-
римнинг менга бўлган муносабти ўзгарган ше-
килли. Қош қўяман деб, кўз чиқариб олмадим-
микин, деб ўйлаб юрибман?

Қўрқитиб қўйиш учун қамашларини сўра-
ган эдим. Ўғирланган мол дарҳол қайтарилди. 
Келтирилган зарар қопланди. Бу ёш йигит-
ларнинг келажаги мени қийнамоқда. Шунга 
сиздан ёрдам сўраб келдим, деб бор гапни ай-
тади. Парахат оға Айтниязов қонунга асосан 
ушбу ишни қайта кўриб чиқиб, қамоқ жазоси-
ни уй қамоғига алмаштиради.

ҲаЁтИ ИбРатга тЎла ИНСОН
Парахат Айтниязовдек инсонлар ҳамма-

мизга, айниқса, ёшларга ўрнак. Фаол, дадил. 
2020 йилдан буён Қорақалпоғистон Республи-
каси Конституциявий назорат қилиш қўмитаси 
бошлиғи вазифасида меҳнат қилмоқда. Халқа-
ро юристлар иттифоқи раисининг ўринбосари 
сифатида турли йиғилишларда, Ўзбекистон 
Судья лари Ассоциацияси номидан кўп хорижий 
давлатларда халқаро анжуманларда ҳам фаол 
иштирок этиб келмоқда.  

П.Айтниязов «Дўстлик» ордени соҳиби. 
Қорақалпоғистон Республикасида хизмат кўр-
сатган юрист. У кишининг фаолияти давомида 
қанчадан-қанча инсонларнинг ҳаёт-мамот ма-
салалари одилона ечим топди.

– Судьялар, ҳуқуқни муҳофаза қилувчи 
ташкилотлар ходимлари дунёқарашини ян-
гилаши ва кенгайтириши, инсонни қадрлаш, 
таълим-тарбияда ибрат кўрсатиши, бошқалар-
нинг фикр ва таклифларини инобатга ола  би-

лиши зарур, - дейди Парахат Айтниязов.
Бугунги кун республикамизда фаолият 

юритаётган суд тизими судьялари замонамиз 
қаҳрамони, оксоқолимизни устозим, деб фахр-
ланса, биз бундай инсонларда оқкўнгиллик, 
бағрикенглик ва босиқликни, ҳақиқий ҳаёт 
ибратини кўрамиз.

Мактаб ОСтОНаСИга ҚадаМ
Биз яна Амударё туманидаги 3-сонли 

умумтаълим мактаби остонасига қайтамиз. 
Орадан 56 йил ўтиб, Парахат Айтниязов ўз 
она мактабига яна қадам қўйди. Мақсад эса 
таълим-тарбия берган мактаб жамаосига мин-
натдорчилик билдириш, элимизнинг келажаги 
бўлган ёш авлодга ибрат кўрсатиш эди.

Шу куни мактабда Ўзбекистон Республика-
си Судьялар олий кенгаши раҳбарияти, масъул 
ходимлари, Қорақалпоғистон Республикаси 
суд тизими судьялари, давлат ва жамаот ар-
боблари, элимиз нуронийлари йиғилди. «Кек-
саларга эътибор, ёш авлодга мотивация», 
деб номланган уч авлод учрашуви ўтказилди. 
Жонли суҳбат давомида қизиқ саволлар ҳам 
бўлди.

Президентимиз бошчилигида элимизда, ай-
ниқса, суд-ҳуқуқ тизимида амалга оширилаёт-
ган ислоҳотлар кўзни қувонтиради. Ўзгариш 
ва янгиланишларга муносиб ҳиссамни қўшиш, 
ёшларга бор билимим ва тажрибамни ўргатиш 
асосий вазифам бўлиб қолади. Шундагина биз 
судья деган шарафли касбимизга содиқ қо-
либ, элимизнинг ривожланишига ҳисса қўшган 
бўламиз, дейди Парахат оға.

бегдулла СултаНОв, 
нуроний.

Минажатдин ҚутлИМуРатОв,  
журналист.

ҚОРАҚАЛПОғИСТОН РЕСПУБЛИКАСИ АМУДАРё ТУМАНИДАГИ «НА-
ЗАРХАН» ОВУЛИДА ЖОЙЛАШГАН 3-СОН МАКТАБ ОСТОНАСИДАН БУН-
ДАН 56 ЙИЛ ОЛДИН КАТТА ҲАёТ САРИ ПАРВОЗ ЭТГАН БИТИРУВЧИЛАР 
ОРАСИДА ПАРАХАТ АЙТНИЯЗОВ ҲАМ БОР ЭДИ. У ҲОЗИР ҚОРАҚАЛ-
ПОғИСТОНДА ХИЗМАТ КЎРСАТГАН ЮРИСТ. У ТАРИХИЙ ВОҚЕАДА,  
ЎЗБЕКИСТОН РЕСПУБЛИКАСИ КОНСТИТУЦИЯСИ ЛОЙИҲАСИНИ ИШЛАБ 
ЧИҚИШДА БЕВОСИТА ИШТИРОК ЭТГАН.

Суҳбатдошимиз айни пайтда Ко-
сонсой туманидаги “Инсон” ижтимо-
ий хизматлар марказида ижтимоий 
хизматларни ташкиллаштириш бўй-
ича мутахассиси сифатида фаолият 
олиб боради. Халқ депутатлари Ко-
сонсой туман Кенгашига Ўзбекистон 
ХДПдан сайланган депутат, Сенат 
ҳузуридаги ёшлар парламенти аъ-
зоси. 

— Суҳбатимизни Жавлонбек 
абдуллаевни ўқувчиларимиз-
га таништиришдан бошласак. 
5 ёшли болакай билан ҳозир-
ги Жавлонбекнинг ўртасидаги 
фарқ ёки аксинча ўзгармаган 
жиҳатлар қайсилар?

— Тушунмасам-да, ўқийверар-
дим. Йиллар ўтиб уйлар ҳам, китоб 
жавонлари ҳам янгиланди. Аммо 
мен болалигимдаги ўша эртакнамо 
ижодхонани қумсайвераман. 

1996 йилнинг 23 декабрида Ко-
сонсой туманида зиёли оилада ду-
нёга келганман. Отам раҳматли 
жуда илмли киши эдилар. Онам эса 
маҳалламизда ўрнак эди.

Ота-онамнинг оқил тарбиялари 
асосида улғайдим. Катта-катта ор-
зулар қилишни ўргандим. 5 ёшли-
гимдан бери орадан 22 йил ўтди. 
Деярли ҳамма нарса ўзгарди. Ҳаёт 
ҳам, турмуш тарзим ҳам. Ўзгармаган 
нарсам – отамнинг хотиралари. У 
кишидан қолган уюм-уюм китоблар 

ва тарбия.
Дадам иқтисодчи бўлгани учун 

ноёб соҳага оид асарларни алоҳида 
тортмада сақларди. Мен ўша китоб-
ларга кўпроқ қизиқардим. Улар-
ни тушунмасам-да, ўқийверардим. 
Жилдлари сарғайган, китобнинг 
“шитир”лашидан завқланардим. Бо-
лаликнинг, илмнинг ҳиди бор эди 
унда…

5 ёшлигимда кун келиб қандай 
инсон бўлишни хоҳлаган бўлсам,  
ҳозир шундай инсонман. Фақатгина 
мақсадлар икки карра кўпроқ.

— Ҳар бир инсон шахс си-
фатида шаклланиши учун ким-
нингдир ёки кимларнингдир кў-
магига муҳтож. Сизнинг суянга-
нингиз ким? 

— Менинг шахс бўлиб шаклла-
нишимда раҳматли отамнинг ўрни 
беқиёс. Болалик хотираларимни эс-
ласам - энг бахтли бола бўлиб яша-
ган эканман. 

Энг кичик муаммоларда ҳам 
отамнинг ўгит ва маслаҳатларига 
таянганман. Отам доимо тўғри йўл 
кўрсатган. Умр бўйи дадамнинг кў-
макларига суяндим. Вафот этгани-
дан сўнг ҳам ўгитлари менга ҳамроҳ.

Отам билан бирга ўтказган сар-
гузаштларимни, у кишидан ўрган-
ганларимни соатлаб гапиришим 
мумкин. Менда қандай яхши хислат 
бўлса отамдан, ёмони эса ўзимни-

ки. Бир воқеани сўзлаб бера қолай. 
Жарроҳлик амалиётидан кейин икки 
ой деганда уйга қайтдик. Юзим-
ни табассум тарк этган, кўзимга 
атроф-муҳитдан тортиб одамларга-
ча бегонадек кўринди. Шу зайлда 
кунлар ўтиб бораверди. Тенгдошла-
рим мактабга чиқишди. Ўқув қурол-
лари ва китоблар билан кечга яқин 
дадам хонамга кирди. “Дада, эртага 
мен ҳам мактабга бораманми?” де-
дим қувониб. “Ҳа, янги очилган мак-
табга. Бу мактаб – уйимиз, ўқитув-
чиси – мен, ўқувчиси – сен”, деди 
отам. Эртадан бошлаб машғулот-
ларга киришадиган бўлдик. Мен бир 
вақтда ўзбек ва рус тилларини ўр-
гандим. Кундузи китоб ўқиб, кеча-
си дадамга сўзлаб берардим. Аммо 
барибир мактабга бормаганим алам 
қиларди.

Бир куни ижтимоий таъминот 
марказидан ногиронлар аравача-
сини олиб келишди. Онам иккимиз 
роса қувондик. Бу билан кўчага 
чиқиш анча қулай эди. Ўзимча ре-
жалар туздим. Аммо бу дадамга ёқ-
мади. Ишдан қайтиб аввал онамга, 
кейин менга қараб: “Аравачанинг 
кераги йўқ, менинг ўғлим унда 
ўтирмайди”, деб уни ҳовлига олиб 
чиқиб ташлади. Режаларимнинг 
барчаси шамолда тўзғиган чангдек 
ҳар ёнга учиб кетди. Дадамдан қат-
тиқ ранжидим. Кейин “Мана, сенга 
қўлтиқтаёқ. Тўғри, бошида ундан 
фойдаланишга қийналасан, аммо 
тез орада унинг қулайлигини анг-
лайсан”, деди. “Футбол ўйнасам ҳам 
бўладими?” кўзларимни катта-катта 
очиб, дадамга қарадим. “Ҳа, фақат 
яхшилаб юришни ўрганиб ол!” 
деди.

Шу кечадан бошлаб, бир жуфт 
қўлтиқтаёқда юришни машқ қила 
бошладим. Бир йиқилдим, икки 
йиқилдим… Хуллас, унда бемалол 
ҳаракатланишни ўргандим. Дадам 
бундан жуда хурсанд бўлди. Ўшанда 
менга битта қўлтиқтаёқ етарли эка-
нини ҳис қилишимни истаганини ва 
шунга даъват қилганини кейинроқ 
англадим.

— Сизга кўп берилган савол, 
яъни оёғингиз билан боғлиқ кўн-
гилсиз тарихга қайтсак...

— Бу воқеа 2003 йил 14 авгу-
стда содир бўлди. Ўшанда олти 

ёшда эдим. Отам билан онам бозор 
қилгани кетишганди. Опам эса уй 
ишлари билан банд эди. Ўйнагани 
кўчага чиқдим. Чанқаб кетиб ариқ-
дан сув ичгани бораётсам, узоқдан 
нимадир келаётганини пайқадиму 
аммо қочишга, девор тагига ўтиш-
га улгурмадим. Сониялар ичида мен 
 «КамАЗ» ғилдираги ёнида ётганим-
ни кўрдим: ҳаммаёғим қон, қўлла-
рим, уст-бошим чанг эди. Қайта ҳу-
шимни йўқотдим…

Кўзимни очсам, шифохонадаман. 
Ўрнимдан турай деб чойшабни кўта-
риб ҳаммасини тушундим. “Оёғим 
қани?” деб бақирдим. Боядан буён 
тинмай лабини тишлаётган онам 
ҳўнграб йиғлади, отам эса палата-
дан чиқиб кетди...

— Нима деб ўйлайсиз, муси-
бат инсонни кучли ва омадли 
қилиши мумкинми? “Жасорат” 
медали олишингизга туркти бўл-
ган ҳаёт ҳақиқатлари ҳақида қа-
рашларингиз...

— Саволингизни эшитиб, ҳаз-
рат Навоийнинг бир байти ёдимга 
тушди. “Нафъинг агар халққа бе-
шакдурур, Билки, бу нафъ ўзингга 
кўпракдурур”, дейилади. Мақсадим 
– халққа хизмат қилиб, “ногирон” 
деган тушунчани одамлар онгидан 
йўқотиш. Ногирон ҳам одам. У ҳам 
мақсади йўлида ҳаракат қилишга 
ҳақли. Орзулари сари интилиши ке-
рак. Бунда халқ ишончи катта масъ-
улият юклайди.

2019 йил Косонсой туман Кен-
гашига депутат бўлиб сайландим. 
Халқимизнинг дарду ташвишларини 
биргаликда бартараф этиш менга 
қаноат бағишлайди. Инсон иста-
са, ҳаракат қилса ва меҳнатдан 
тўхтамаса, ҳаётда ҳамма нарсага 
эриша олади. йиқилгандан сўнг, 
қайта туришни, сингандан сўнг 
тикланишни, кулга айланган-
да қайта оловланишни ўргатди 
ҳаёт.

Беморлик давримда Аллоҳ бер-
ган азиз неъмат – вақтнинг нақадар 
бебаҳолигини англадим. Ижтимоий-
лашиш тўрт девор ичида қамалиб 
ўтиришдан афзаллигини тан олдим. 
Ўзимни ҳаётга бегонадек тутган 
вақтларим – сабоқ. Умуман олган-
да, ҳаётнинг ҳар лаҳзасидан қувонч 
ва сабоқ олдим. Раҳматли Анвар 

Обиджон айтганидек, “Ҳаётнинг ҳар 
лаҳзаси гўзал, умрнинг ҳар они ға-
нимат” экан.

Аччиқ хотиралар, гоҳ-гоҳида 
тушкунликка туширади. Аммо мо-
тивацияни тушкунликнинг ўзидан 
оламан. Чунки ҳаётда хамма нарса-
нинг ўз вазифаси бор. Ота-онамнинг 
элас-элас қулоғим остида жаранг-
лайдиган ҳикматли сўзлари дасту-
руламалимдир. Ортда йўл йўқ! 

Бу жасорат ота-онам олдидаги 
бурчим, деб биламан. Менинг кучсиз 
бўлишга ҳаққим йўқ. 

— китоб жавонингиздаги энг 
севимли асарларингиз қайси-
лар?

— Пауло Коэло – “Алкимёгар”, 
Ўткир Ҳошимов – “Икки эшик ораси”, 
Габриэл Гарсиа Маркес – “ёлғизлик-
нинг юз йили”. Уларнинг ҳар бири 
кишини улғайтиради, юксалтиради. 
Баъзи қаҳрамонларнинг тақдири-
ни ўзимникига ўхшатганим учундир 
балким, бу асарларга меҳрим бош-
қача. Қайта ва қайта ўқиб, чарча-
майман. 

Катта мақсадларга эришишнинг 
энг осон йўли китоб орқалидир. Шу 
сабабли шахсий кутубхонам бор. У 
ерда отамдан қолган эски ва азиз 
китоблардан тортиб ўзбек, рус, инг-
лиз тилидаги бадиий ва илмий ада-
биётлар ҳам ўрин олган. Янада бой-
итиш ҳаракатидаман. Улғайибман. 
Бундай дейишимга сабаб ҳозирда 
сиёсий китоблар билан бирга роман-
тик асарларга қизиқишим ошган.

— Паралампия чемпиони бўл-
ган пайтингизда нималарни ҳис 
қилгансиз? 

—  “Чопилган оёғим билан чоп-
дим мен”, деб ёзган эди Рауф Пар-
фи. Қўлтиқтаёқда юрган боланинг 
кун келиб чемпион бўлиши кимнинг 
ҳам хаёлида бор, дейсиз. ёзда ўр-
тоқларим билан сойда тенгма-тенг 
сузавериб, спортчи бўлганимни пай-
қамай қолибман. Илк бор мусобақа-
да қатнашиб, ғалаба қозонганимда 
ҳаммаси тушдек кўринган менга. 
Онамнинг қувончини, оғиз тўлди-
риб қўшниларга мақтанганларини 
айтмайсизми! Кейин спортга (ҳаётга 
ҳам) қизиқишим ортди. ғалабалар 
бир-бирига уланиб кетди. Паралим-
пия ғолиби бўлганимдаги қувонч-
ларни сўз билан таърифлаб бўлмай-
ди. Юртимизга шода-шода медаллар 
олиб келаётган спортчилар қатори-
да эканимдан жудаям бахтиёрман. 
Дарҳақиқат, шоир айтганидек, мен 
ҳам “чопилган оёғим билан чопдим” 
ва агар она Ватанимизнинг обрўси 
учун нафақат спорт майдонларида, 
балки тумандошларимнинг фаровон 
турмуш тарзи учун сиёсат майдони-
да ҳам қанча керак бўлса, шунча 
“чопиш”га тайёрман.

зилола убайдуллаева 
суҳбатлашди.

U BizNiNg SAfiMizDA

ОРТдА ЙЎЛ ЙЎŠ
“Жасорат” медали соҳиби билан суҳбат

ДАН
ГАЧА

“аччиқ хотиралар гоҳгоҳи-
да  тушкунликка туширади. аммо 
мотивацияни тушкунликнинг ўзи-
дан оламан. Чунки ҳаётда ҳамма 
нарсанинг ўз вазифаси бор. Ота 
онамнинг эласэлас қулоғим остида 
жаранглайдиган ҳикматли сўзла-
ри дастуруламалимдир. Ортда йўл 
йўқ!” 

бу косонсойлик Жавлонбек аб-
дуллаевнинг сўзлари. Ҳали ёш бў-
лишига қарамай, жуда кўп синов-
ларни бошдан кечиришга мажбур 
бўлган суҳбатдошимиз ортга йўл 
йўқ эканини таъкидлади. айни 
ирода ва жасорат сабабдир, Пре-
зидент фармони асосида “Жасо-
рат” медали билан тақдирланди.

Марказий 
банкда 
Халқаро молия 
корпорацияси 
билан 
ҳамкорликда 
“Ўзбекистонда 
микро, кичик ва 
ўрта корхоналарни 
молиялаштириш
ни барқарор 
ривожлантириш 
учун шарт
шароитлар 
яратиш” 
мавзусида 
семинар 
ўтказилди.
Унда Европа тикланиш ва та-

раққиёт банки ва Осиё тараққи-
ёт банки билан биргаликда KICB 
Bank (Қирғизистон), Credo Bank 
(Грузия), HBL Microfinance Bank 
(Покистон), BT Mic компания-
си (Руминия), Кичик саноатни 
ривожлантириш банки (Ҳинди-
стон), Denizbank (Туркия) каби 
молия ташкилотлари ҳамда кре-
дит ташкилотлари вакиллари 
иштирок этишди.

Семинарда микро ва кичик 
корхоналарни молиялаштириш, 
минтақа ҳамда Ўзбекистоннинг 
микро ва кичик корхоналар бо-
зорига оид шарҳлар, миқёс ва 
қамровга эришишда микро ва 
кичик корхоналарни молия-
лаштириш соҳасидаги инно-

вациялар, Ўзбекистонда ушбу 
йўналишдаги корхоналарни мо-
лиялаштиришга кўмаклашиш 
ҳамда уларни банкларга айлан-
тириш бўйича норматив ҳужжат-
лар ишлаб чиқилгани билан боғ-
лиқ тақдимотлар ўтказилди.

Тадбирда иштирокчилар хо-
рижий экспертлар томонидан 
тақдим этилган соҳани молия-
лаштиришнинг сўнгги тенден-
циялари, бу борадаги халқаро 
таж рибада мавжуд бўлган му-
ваффақиятли бизнес моделлар 
ҳамда халқаро молия институт-
ларининг тажрибалари билан та-
ништирилиб, унда Ўзбекистонда 
мик ро ва кичик молия сектори-
даги жорий ҳолат, қонунчилик-
даги ўзгаришлар, республикада 

микромолиялаштиришнинг гло-
бал тамойиллари қўлланилиши 
ва бу борада соҳани ривожлан-
тиришга тўсқинлик қилаётган 
муаммолар муҳокама қилинди.

Семинар якунида Ўзбекис-
тонда мик ро, кичик ва ўрта 
корхоналарни молия лаштириш 
имкониятини кенгайтириш мақ-
садида бу йўналишни келгусида 
ривожлантириш бўйича йўл ха-
ритасини ишлаб чиқиш юзаси-
дан фикр алмашилди.

Эътиборли жиҳати, Марка-
зий банк Ўзбекистонда кафо-
латлар бериш ташкилотлари 
фаолиятига рухсат беришни 
режалаштираётгани ҳақида 
айтиб ўтилди.

Қайд этилишича, кафолат-

лар бериш ташкилотлари фаоли-
ятига рухсат беришда, аввало, 
ушбу ташкилотлар акциядорлик 
жамиятлари ҳуқуқий шаклида 
фаолият юритиши ва устав ка-
питалининг энг кам миқдори 100 
миллиард сўмни ташкил этиши 
керак бўлади. Бундан ташқари, 
кафолат берувчи ташкилотлар-
нинг ижрочи директори олий 
иқтисодий маълумотга, шунинг-
дек, банк ёки молия соҳасида 
камида беш йил, шу жумладан, 
уч йиллик раҳбарлик лавозим-
ларида иш стажига эга бўлиши 
талаб қилинади.

Шунингдек, бухгалтерлар 
иқтисод бўйича олий маълумот-
га, бухгалтерия ҳисоби ёки ау-
дит бўйича уч йиллик таж рибага 
эга бўлишлари керак.

Кафолатлар бериш ташки-
лотлари қуйидаги стандартлар-
га бўйсунадилар. Жумладан, 
ликвидлилик, капиталнинг етар-
лилик коэффицентлари, қарз 
олувчига ёки ўзаро алоқадор 
қарз олувчилар гуруҳига тавак-
калчиликнинг энг кўп миқдори, 
кафолатлар бериш ташкилотига 
алоқадор бўлган шахслар учун 
таваккалчиликнинг энг кўп миқ-
дори ва бошқалар.

Шу билан бирга, кафолат 
бериш ташкилотлари жисмоний 
шахсларнинг кредит ташкилот-
лари олдидаги молия вий маж-
буриятларини бажариш учун ка-
фолат (кафиллик) беради. Бу ўз 
нав батида, юридик шахсларнинг 
таъсис чилари ва ходимлари-
дан ташқари йилига беш марта-
дан ортиқ кафолат (кафиллик) 
олиш лари мумкин бўлади.

ЭШИК ОчИЛАдИМИ?

Сув хўжалиги вазирлигида вазир Шавкат  
Ҳамроев Халқаро ирригация ва дренаж  
комиссияси (ХИДК) президенти Марко  
Арчери билан учрашув ўтказди.

– Бу ерга келишдан олдин Ўзбекистонда 
сувдан самарали фойдаланиш, ирригация 
тармоқларини модернизация қилиш, насос 
станцияларини янгилаш, замонавий техноло-
гияларни жорий этиш бўйича олиб борилаёт-
ган ишлар ва ютуқлар ҳақидаги маълумотлар 
билан танишдим, – дейди Марко Арчери.

Тадбирда Халқаро Оролни қутқариш 
жамғармаси GEF агентлиги раҳбари Вадим 
Цоколов Ўзбекистон Республикасида сув ре-
сурсларини бошқариш ва ирригация сектори-
ни ривожлантиришнинг 2021-2023 йилларга 
мўлжалланган стратегияси доирасида бажа-
рилган ишлар ҳақида тақдимот қилди. Ху-
сусан, сувни ва электр энергиясини тежаш, 
рақамлаштириш, давлат-хусусий шериклик 
каби йўналишларда эришилган натижалар 
айтиб ўтилди.

Давлат раҳбари ташаббуси билан «Канал-
ларни бетонлаштириш бўйича долзарб йил» 
деб эълон қилингани, 1,5 минг км. йирик ка-

наллар ва 10 минг км. 
кичик ҳажмли каналлар-
ни бетонлаштириш бўйи-
ча иш олиб борилаётгани 
ҳақида сўз юритилди.

Марко Арчери ва-
зирликнинг Ирригация 
ва сув муаммолари ил-
мий-тадқиқот институти 
лабораториялари, том-
чилатиб суғориш бўйича 
кўргазма майдончаси, 
шунингдек, «Сувчилар 
мактаби» фаолияти би-
лан танишди.

Халқаро ирригация 
ва дренаж комиссия сига 
100 дан ортиқ давлат 
аъзо. Ўзбекистон 1994 
йилда аъзоликка қабул 
қилинган. Ташкилотнинг 
йиллик конгрессларида, халқаро ижроия 
кенгаши йиғилишларида, сув форуми ва кон-
ференцияларида Ўзбекистон вакиллари фаол 
қатнашиб келади.

Халқаро ирригация ва дренаж комис сия си 
президенти Марко Арчери юртимизга ташри-
фи чоғида вазирликлар, олий ўқув юртлари, 
Қарши, Нукус, Хива шаҳарларида бўлиб, тад-
бирларда иштирок этди.

сувни теЖаш энди ҳар доим муҳим

умумтаълим муассасалари-
да тайёрланиши ва сотилиши-
га рухсат этилмайдиган озиқ
овқат маҳсулотлари, таомлари 
нималардан иборат экани 
ҳақида Санитарияэпидемио-
логик осойишталик ва жамоат 
саломатлиги қўмитаси раиси 
ўринбосари Нурмат атабеков 
маълумот берди.

– Умумий ўрта, ўрта махсус, професси-
онал таълим муассасаларида ўқувчилар 
овқатланишини ташкил этишнинг сани-
тария қоидалари, нормалари ва гигиена 
нормативларига кўра, қуйидагилар мак-
таб ошхоналарида тайёрланиши ва соти-
лиши мумкин эмас:

- Гўшт қўшилган, майонез, кет чуп ва ора-
сига сабзавотлар солинган нон маҳсулотла-
ри (гамбургер, чизбургер ва хот-доглар);

- Сунъий таъм, ҳид берувчи моддалар, 
бўёқлар, ароматизаторлар қўшилган қан-
долат маҳсулотлари;

- Сунъий консервантлари бўлган «ки-
риешки», «хрустяшки» ва чипслар, қурт, 
писта, донали уй шароитида тайёрланган 
шимиладиган ширинликлар;  

- Рангли ва рангсиз газланган ичимлик-
лар;

- Ветеринария назоратидан ўтмаган 
гўшт, балиқ, паррандалар, жигар, тил ва 
юракдан ташқари барча калла-почалар;  

- Ташқи қавати тоза бўлмаган, синган, 
зарур талабларга жавоб бермайдиган ту-
хумлар;  

- Банкаларнинг герметиклиги бузил-
ган, бомбажли, занглаган, шакли ўзгар-
ган, ёрлиғи бўлмаган ва ишлаб чиқариш 
вақти ҳамда яроқлилик муддати белги-
ланмаган, айниқса, уй шароитида тайёр-
ланган ҳар хил турдаги консервалар;

- Турли аралашмалар ёки омбордаги за-
раркунандалар билан зарарланган ёрма, 
ун, қуритилган мевалар ва бошқа маҳсу-
лотлар;  

- Кремли қандолат маҳсулотлари (торт 
ва пишириқлар);

- Холодес, парранда ва туёқли ҳай-
вонлар оёғидан тайёрланган ҳамда калла 
гўшти рулетлари, ўпка-жигарли ва қондан 
қилинган колбасалар;

- Пастеризация қилинмаган (фляга-
даги) творог, термик ишлов берилмаган, 
идишда сақланган творог ва қаймоқ, қўл-
бола қатиқ, эпизоотик нохуш хўжаликлар-
дан олинган, шунинг дек, дастлабки ишлов 
берилмаган ва пастеризация қилинмаган 
сут ва сут маҳсулотлари, қимиз ва тарки-
бида этанол бўлган (0,5 фоиздан ортиқ) 
бош қа ачитилган сутли маҳсулотлар;

- Қўзиқоринлар ва улардан тайёрлан-
ган маҳсулотлар;

- Квас;
- Хом дудланган гўштли гастрономик 

маҳсулотлар ва колбасалар, шу жумла-
дан, қайнатилган колбаса;

- Сирка, хантал, хрен(ерқалампир), ўт-
кир қалампир (қизил, қора) ва бошқа ўткир 
зираворлар;  

- Ўткир таъмли соуслар, кетчуплар, 
майонез, консервалар, маринадланган 
саб завот ва мевалар;

- Табиий кофе, тетиклантирувчи ва қув-
ватни оширувчи энергетик ва алкоголь 
ичимликлар;

- Пазандалик мойлари, чўчқа ёғи, мар-
гарин ва бошқа гидроген ёғлар;

- Данакли меваларнинг мағзи, сақич, 
мева ва резаворлилардан тайёрланган яхна 
ичимликлар ва морслар (термик ишловсиз);

- Окрошка ва совуқ шўрвалар, ёғда қо-
вурилган тухум, паштет, гўшт ва творогли 
қуймоқлар.

- Тез тайёрланадиган қуруқ озиқ-овқат 
концентратлари асосидаги биринчи ва ик-
кинчи таомлар мактаб ошхоналарида бў-
лиши тақиқланади.

(Эслаб қолдингизми?)

МакТаб 
ОшхОнасИда 
нИМалаР  
сОТИш 
МуМкИн 
ЭМас?

Марказий банк:

тоштемир ХудОйҚулОв 
тайёрлади.

Париждаги машҳур маданий масканларидан бири – 
"Theatre de la Ville" театрида Наврўз байрамига бағишланган 
концерт дастури бўлиб ўтган.

Қайд этиш жоизки, ушбу театр ҳар йили Франция пойтахти 
аҳолиси ва меҳмонларини Наврўз байрами нишонланадиган мам-
лакатлар маданияти билан таништириб боради. Бу йилги тадбирда 
Ўзбекистон, Қозоғистон ва Эрондан келган санъаткорлар иштирок 
этди.

Ўзбекистон санъат усталари томонидан тақдим этилган "Хоразм 
оқшоми" дастурида Давлат филармонияси солисти, "Ниҳол" мукофоти 
соҳиби Дилноза Ортиқова, Давлат "Лазги" ашула ва рақс ансамбли 
хонандаси Дилмурод Отажонов, созанда Санатбек Шукурллаев ва 

Мукаррама Турғунбоева номидаги "Баҳор" давлат рақс ансамбли 
созандаси Тўлқинбек Тожиев томонидан ўзбек миллий куй ва қў-
шиқлари ижро этилди.

Ўзбекистонлик қўшиқчиларнинг чиқишлари шуни куни "Theatre de 
la Ville" театрига келган томошабинларга илиқ таассурот қолдирди ва 
уларнинг давомий оқишларига сазовор бўлди.

Қувонарлиси, концерт якунланганидан сўнг, француз томоша-
бинларининг таклифига биноан "Theatre de la Ville" фойесида ўзбек 
санъат усталари лазгини қайтадан ижро этишди.

Тадбир доирасида Ўзбекистон халқ артисти Гавҳар Матёқубова, 
Мукаррама Турғунбоева номидаги "Баҳор" давлат ансамбли дирек-
тори Гулнора Мусаева ва раққоса Дилноза Ортиқова томонидан 
"Лазги" рақси бўйича маҳорат дарси ташкил этилди. Француз рақс 
ихлосманд лари лазгининг тарихи ва турлари билан танишдилар, 
шунингдек, Дилноза Ортиқова кўмагида Хоразм рақсининг баъзи 
элементлари ва пластикасини ўргандилар.

Франциядаги Темурийлар тарихи ва санъатини ўрганиш ассоциа-
цияси президенти Фредерик Брессан:

— "Theatre de la Ville"да хоразмлик санъаткорлар иштирокидаги 
концертга ташриф буюрганимдан жуда хурсандман. Лазги рақси 
шунчаки ажойиб, айниқса гўзал раққоса Дилноза Ортиқованинг 
чиқишлари менда катта таассурот қолдирди. Ушбу концерт париж-
ликлар учун Наврўз байрамига ҳақиқий совға бўлди. Ўзбекистон 
санъаткорларининг Францияга гастроль сафарини уюштирганларга 
миннатдорлик билдираман. Наврўз айёмингиз муборак бўлсин!

Томошабин Жоуве Вилар:
— Парижликман, бугун Наврўз байрами муносабати билан ташкил 

қилинган концертни томоша қилиш учун ушбу театрга келдим. Ўзбек 
санъаткорлари ижросидаги қўшиқларни тинглаш, рақсларни томоша 
қилиш, ўзбек мусиқа маданияти билан танишиш имкониятига эга 
бўлганимдан жуда хурсандман. Бугунги концерт мен учун ҳақиқий 
сюрприз бўлди. Катта раҳмат.

«дунё» аа.

Афсонавий Хоразм раšси — 
лазги парижликларни мафтун этди

Узун туманидаги собиқ 
қурилиш ва уй-жой коммунал 
хўжалиги касб-ҳунар коллежини 
қаттиқ қўриқланаётган “қўрғон”га 
қиёслаш мумкин. Қарийб 4,5 гектарли 
ҳудуднинг уч томони темир панжарали 
тўсиқ билан “қуршаб” олинган бўлса, бир 
тарафи бетон девор билан “ҳимоя”ланган. 
“Иҳоталанган манзил”га кўп йиллардан 
буён кексаю ёш киролмайди. Қўш табақали 
эшиклар тақа-тақ ёпиқ. 

Ҳайҳотдек майдоннинг ташландиқ ҳолга 
келганию, иншоотнинг кун сайин харобага 
айланаётгани саволларни кўпайтирмоқда, 
норозиликларни келтириб чиқармоқда.

– Бунёдкор халқимиз бор, – дейди 
“Ўланқул” маҳалласида истиқомат қилувчи 
Абдуносир Гулмирзаев. – Уй-жой қуриш, 
бино ва иншоотлар барпо этиш қон-
қонимизга сингиб кетган. Қишлоғимиздаги 
ушбу даргоҳ ҳам 2008 йилда фойдаланишга 
топширилганди. Қарийб минг ўринга 
мўлжалланган мажмуада юзлаб ўғил-
қизлар ўнга яқин йўналишда касб-ҳунар 
ўрганишган. 

Фарзандларимиз мактабларга қайтишди. Бу 
нафақат ота-оналар балки, давомчиларимиз 
учун ҳам айни муддао бўлди. Коллеж Олий 
ва ўрта махсус таълим вазирлиги (Олий 
таълим, фан ва инновациялар вазирлиги) 
тасарруфига ўтказилиб, хорижий олий 
таълим муассасаси ёки унинг филиалини 
ташкил қилиш кўзда тутилганди. Орадан 
қарийб 5 йилга яқин вақт ўтди, янгилик йўқ. 
Аксинча, ҳавас қилгулик маскан эътибордан 
четда қолиб кетгандай. 

– Кенг май - 
донда 150 тупдан 
ортиқ хурмо, ўрик, олча, гилос, арча, 
терак, тол, тут каби мевали ва манзарали 
дарахтлар бор эди, – дейди Гулбой Юсупов. 
– Қисқа даврда уларнинг баъзилари қуриган 
бўлса, айримларига қирон келтирилди. 
Борлиқнинг бебаҳо бойликларига зиён-
заҳмат еткази лаётгани афсусланарли. 

– Шу ўринда яна бир аччиқ ҳақиқатни 
айтмасам бўлмайди, – дейди Назира Алиева. 
– Ҳудуднинг 1,5 гектари ва иншоотнинг бир 
қисми тадбиркорга сотиб юборилган деган 
гаплар юрибди. Ишбилармон йирик ўқув иш-
лаб чиқариш устахонасини буздириб ташлади. 
Ундан бетон таянчларгина қолган, холос... 

– Ҳудудда 4 минг 200 дан ортиқ аҳоли 
яшайди, – дейди Рўзигул Бердиқулова. – Мингга 
яқин хўжалик бор. Маҳалладошларимизнинг 
асосий қисмини ёшлар ташкил қилади. 
Бинодан мактабгача таълим ташкилоти 
ёки умумий ўрта таълим мактаби сифатида 
фойдаланилса, мақсадга мувофиқ бўларди. 
Чунки, давлат боғчаси 5-6 километр олисда 
жойлашган, 26-умумий ўрта таълим мактабида 
хоналар етишмайди. Лаборатория, машғулот 
ва тўгарак хоналаридан синфхона сифатида 
фойдаланилаяпти... 

...Одамларнинг 
куюнганича бор экан. 

Футбол ва баскетбол майдончалари бир 
қарасангиз, ботқоқзорга, яна бир назар 
ташланса, чакалакзорга ўхшайди. Ҳар жой-
ҳар жойда кўлмак ҳосил бўлгани етмаганидек, 
қовжираган ўт ва ёввойи тиканлар тиззага 
“уради”. Иситиш тизимларининг қўпориб 
ташлангани кўнгилни ранжитса, атрофдаги 
чиқинди уюмларию тўда-тўда шох-шаббалар 
дилни хира қилади. Юздан ортиқ ўқув хонаси, 
кўркам спорт зали, ажойиб кутубхона, қулай 
ошхона бугун “ранг кўр, ҳол сўр” аҳволида. 
Эшикларга “фанер”дан “ямоқ” солинган, 
дераза ойналари синган... 

Ўрганаётганимизда бинога киришга 
ҳаракат қилдик.

– Қулф солинган, меҳмонлар, – дейди 
Шарофат Эшбекова. – Чунки, ичкари 
кўпчилик билмайдиган “сир-синоат”га 
тўла. Деворларни зах босган, тўшамалар 
йиртилган, томидан чакки ўтади... Ҳатто, 
чорва моллари учун сомону ўтин босиб 
қўйилган хоналаргача бор, дейишади. 

Ўрганишларимиз давомида ҳудудга 
туман ҳокимлиги масъуллари ва секторлар 
раҳбарлари ҳам етиб келишди. 

– Ўқув ишлаб чиқариш устахонаси ва 

1,5 гектар ер аукцион орқали 
1 миллиард 402 миллион сўмга 

сотилган, – дейди Сурхондарё 
вилоят давлат активларини бошқариш 

бошқармаси бош мутахассиси Умид Раҳмонов. 
– Тадбиркор томонидан спорт зали ҳамда ўқув 
курслари ташкил қилиш кўзда тутилган.

– Собиқ коллеж биноси ҳозирги кунда 
Олий таълим, фан ва инновациялар 
вазирлиги тасарруфида, – дейди Узун 
туман мактабгача ва мактаб таълими 
бўлими бошлиғи Музаффар Абдушукуров 
– Шунинг учун боғча ёки мактаб ташкил 
қилишнинг иложи йўқ. Ўтган йили тегишли 
вазирликлардан мутасаддилар келишганди. 
Ҳолат атрофлича ўрганилиб, аҳолининг 
фикр-мулоҳазалари тингланди. Ҳудуд ва 
бинони мактабгача ва мактаб таълими 
вазирлиги ихтиёрига ўтказиш учун таклиф 
берилган. Масала ижобий ечим топишига 
ишонаман...

Вазирлик, Узун тумани ҳамда Сурхондарё 
вилояти ҳокимликлари кундан кун тўкилиб 
кетаётган бинога томошабин бўлиб тура-
верадими? Кўпни безовта қилаётган маса-
лага иншоотнинг ҳуқуқий эгаси Олий таълим,  
фан ва инновациялар вазирлиги жўяли 
жавоб бера олса керак? Катта бино элнинг 
кўз ўнгида ер билан битта бўлиб кетмаса 
керак? Бу ерда одамларга, ёшларга фойдаси 
тегадиган хайрли иш қилиб бўлмасмикан? 
Кимдир бу саволлар жавоби ҳақида ўйлар-
микан?

абдумалик ҲайдаРОв,
“Ўзбекистон овози” мухбири. 

узуНдагИ бИНОНИНг уМРИ ҚИСҚаМИ?
ОлИй ТаълИМ, фан ва ИннОвацИялаР вазИРлИгИ дИŠŠаТИга!

Гап шундаки, А.Д.нинг 
хотини ва синглиси маълум  
муддат Яккасарой тумани Муқи-
мий кўчасида жой лашган тунги 
клубда мижозларга хизмат кўр-
сатган. Ўша кунлари улар чет эл 
фуқароси Шин билан танишиб 
қолади ҳамда ундан кўрсатган 
хизматлари учун ҳақ олишган. 
Бироқ улар бу билан қаноат-
ланмаган.

Шин ижарада яшаётган хо-
надонга бориб пулини олиш ре-

жасини тузган. Учовлон кўчада 
унинг келишини пойлаб туриш-
ган. Шу орада Шин таниши би-
лан машинадан тушиб йўлак-
ка киришади. А.Д. ва икки аёл 
унинг орқасидан боришади. 
Хорижлик эшикни очиши билан 
унинг ортидан келган қабиҳ ни-
ятли кимсалар ҳам хонадонга 
бостириб киради. Улар Шинни 
диванга ўтқазиб қўйиб, унинг 
ҳаётига хавф солувчи пичоқ 
билан қўрқитиб пул беришини 

талаб қилишади. Шин  чўнта-
гидан 500 000 сўмни чиқариб 
беради. 

Ҳеч нарсадан тап тортмай-
диган А.Д. яна бақириб-чақи-
риб кўпроқ беришини талаб 
қилади. “Бошқа пулим йўқ”, 
дейди қўрқувдан Шин. Шундан 
сўнг улар жабрланувчига теги-
шли 1.000 АҚШ долларига тенг 
телефон, шунингдек, 500 АҚШ 
долларлик ноутбук, 800 АҚШ 
доллар қийматига тенг план-

шет ҳамда 1.500 АҚШ доллар-
лик учта телефонни олиб уйдан 
чиқиб қочиб кетишади. Шин 
уларнинг орқасида қувиб кўча-
га отилади. Аёллардан бирини 
қувиб етиб ушлаб олган. Шу 
атрофда хизмат олиб бораёт-
ган Миллий гвардия ходимлари 
воқеага аралашганидан сўнг 
қабиҳ ниятли икки кимса ҳам 
тез орада қўлга олинган.

Ўзга инсонни ўлдириш би-
лан қўрқитиб пул талаб қилган-

лар қонун олдида жавоб берди. 
Улар босқинчилик жиноятини 
содир этганликда айбдор, деб 
топилди. Суднинг ҳукми билан 
А.Д. ўн йил муддатга, унинг 
турмуш ўртоғи ва синглисининг 
ҳар бири 8 йил муддатга озод-
ликдан маҳрум қилинди.

фарҳод абдуШукуРОв, 
Жиноят ишлари бўйича 

яккасарой туман судининг 
судьяси.

Жиноятга жазо муқаррар

ŠаТъИй
ЖазОландИ

ЯҚИНДА СУДДА ПОЙТАХТИМИЗДА ЯШОВЧИ А.Д. ВА УНИНГ ТУРМУШ ЎРТОғИ ҲАМДА АёЛНИНГ СИНГЛИСИГА ОИД 
ЖИНОЯТ ИШИ КЎРИБ ЧИҚИЛДИ. УЛАР ТЕРГОВ ОРГАНИ ТОМОНИДАН БОСҚИНЧИЛИКДА АЙБЛАНГАН. СУД УШБУ ЖИНОЯТ 
ИШИ ЮЗАСИДАН ҲУЖЖАТЛАРНИ АТРОФЛИЧА ЎРГАНИБ ЧИҚДИ.

АНИҚЛАНДИКИ, СУДЛАНУВЧИЛАРНИНГ УЧАЛАСИ ҲАМ ҚАТОР ЖИНОЯТЛАРНИ СОДИР ЭТГАНЛИКЛАРИ УЧУН МУҚАДДАМ 
ЖАВОБГАРЛИККА ТОРТИЛГАН. БУ ГАЛ ҲАМ УЛАРНИ НАФСИ ҚОРА КУРСИГА ОЛИБ КЕЛДИ.БОсŠИНчИЛИК


